
3 ______________________________________
<W> <ГУЛ <Уч<> <Vft <Уч<> <У\<> <К<> <V\°> <W> <К"> <w> <к<>э

Т ухӑҫ йыхравӗ

«Ҫывӑх вӑхӑтра тухӑҫалла ҫул тытма кӑмӑл пур-ха...» 
Ҫапла пӗлтерет хӑйӗн юлташӗсене аслӑ Пушкинӑмӑр 1833 
ҫулта. Пӑкачав пӑлхавӗн йӗррисемпе ҫӳренӗ май вӑл 
Шупашкарта, Хусанта, Чӗмпӗрте, Арӗмпурта, ытти ху- 
ласенче пулать, Атӑлпа Урал хушшинчи халӑхсемпе — 
ҫав шутра чӑвашсемпе те — калаҫать, ҫыравҫӑсенчен 
Александра Фукспа, Николай Языковпа, Дмитрий Оз- 
нобишинпа курнӑҫать. Байронпа Гетене канӑҫ паман пе- 
кех, тухӑҫ сывлӑшӗ Пушкина илӗртнӗ те йыхӑрнӑ, хӑйне 
майлӑ хавхалану курсе тӑнӑ. Вӑл пирӗн Никита Бичу- 
ринпа туслӑ ҫыхӑну тытни те, унӑн пултарулӑхӗнче тухӑҫ 
кӗввисем тӑтӑшах тӗл пулни те ҫакнах ҫирӗплетеҫҫӗ.

Европӑшӑн, Мускав Руҫӗшӗн тухӑҫ ҫӗрӗсем Пӑлхар 
патшалӑхӗ пулнӑ вырӑнтан пуҫланса каяҫҫӗ. Пиншер те 
пиншер ҫухрӑма тӑсӑлать аслӑ тӗрӗк тӗнчи. Кунти халах- 
сен сӑмах пултарӑвӗ пӗтӗм ӳнерлӗхе хӑйне евӗрлӗ кӑмӑл- 
туйӑмпа, сӑнарлӑ шухӑш эрешӗпе пуянлатса тӑрать. Паян 
пирӗншӗн Рудаки, Саади, Хафиз, Омар Хайям, На
вои, Фирдоуси тата ыттисен ячӗсем поэзи тӳпинчи чи 
ҫутӑ ҫӑлтӑрсемпе танах.

Тӗрӗк чӗлхиллӗ халӑхсен литературисенче хальхи ӑру- 
ри поэтсем те сӑмах ӑсталӑхӗн авалхи меслечӗсене ӑнӑҫ- 
лӑн малалла аталантарса пыраҫҫӗ. Пирӗнпе пёр ӳсӗмри



Абдулла Арипов узбекӑн, Лоик Шерали таджикӑн, Ораз- 
гулы Аннаев туркменӑн, Равиль Бикбаев пушкӑртӑн, 
Равиль Файзуллинпа Ренат Харис тутарсен сӑвви-юрри 
ҫак тӗлӗшрен илсен пысӑк хака тивӗҫекен пуянлӑх пул- 
са тӑратъ.

Хамӑрӑн чӑваш поэзийӗ тесен, тухӑҫ туртӑмӗсем уйрӑ- 
мах Константин Ивановпа Шелепи, Хусанкайпа Ухсай, 
Миттапа Анатри, Тукташпа Урташ, Эйзинпа Исмуков, 
Ираида Петровӑпа Любовь Мартьянова сӑвви-поэминче 
палӑрса тӑраҫҫӗ.

Шухӑша мӗн май килнӗ таран кӗскен ҫавӑрса калас 
тӗллев мана та канӑҫ паман. Ҫавӑпа та вӑл туртӑм тилхе- 
пине эпӗ асран та, алран та пӗрре те яман темелле. 
Ярӑмӑн-ярӑмӑн хаҫат-журналта та, сӑвӑ пуххисенче те 
пичетленсе пынӑччӗ унашкал хайлавӑмсем. Халӗ вара, 
ӗҫӗм-пуҫӑма пӗтӗмлетес вӑхӑтсем ҫывхарса ҫитнӗҫемӗн, 
ҫав тӑватӑ йӗркеллӗ сӑвӑсене пӗр кӑшӑл туса кӑларас терӗм. 
Вӗсене эпӗ хӑҫан ҫырни тата мӗн ҫинчен ҫырнине кура 
уйӑрса тӑмарӑм.

Акӑ ӗнтӗ, хаклӑ вулаканӑм, ҫак кӗнеке сан аллунта. 
Тӑнӑҫлӑ та меллӗ вӑхӑт пултӑрччӗ унпа паллашма.

Тӑванла кӑмӑлпа хисеплӗн пуҫ тайса —
Юрий Сементер.

* * *

Ҫулатӑп утӑ — шухӑш сан ҫинче, 
Юрлатӑп юрӑ — шухӑш сан ҫинче. 
Тӗнче тени санран тӑрать пуль, тусӑм, 
Мӗн-ма тесен пур шухӑш сан ҫинче.

* * *

Сирсемччӗ йывӑр шухӑшна, пикеҫӗм, 
Ҫаран ҫинчи ытарайми чечекӗм, 
Хӑвна хӗвелӗн куракан ҫынна 
Епле туймастӑн эс, кӗрен ҫеҫкеҫӗм?

* * *

Телей хыпарӗ ячӗ ӑшӑ ҫил,
Юррипеле cap кайӑк пачӗ пил.
Чуна мӗн кирлӗ — пур те пур, савниҫӗм, 
Эппин, часрах хӗвел пек тух та кил.

<?Х> <̂ > <У\*> <ЬО <УА <К<> РЛ <УЙ»

* * *

Ялан верен те асӑрхан, сӑна,
Таҫта та тӗрӗслев кӗтет сана, —
Мӗнле асамлӑ туйӑм юрату,
Майне пӗлмерӗн — пётерет ҫынна.

* * *

Тӑвӑлсем хыҫӗнчен — тӑванла ҫураҫулӑх, 
Ҫурпала кёр хушши ҫиҫӗм ҫиҫнӗ пек ҫывӑх. 
Эс манпа юнашар, эп санпа юнашар,
Юрату шерепи — пирӗн ырлӑх та... ҫылӑх.

* * *

Кашнин пур Турӑ ҫыракан ҫынни:
Пӗр саншӑн ҫеҫ ун пӗтём ырлӑх-варлӑхё. 
Эпир ҫав мӑшӑра тупайманни —
Тӗнчен чи пысӑк тӗрӗс марлӑхё.



__7_______________________________________________________
<V\<> <vr> <v\<> <г̂ > <w> <V\<> <vr> <Уч<> <w>

3

* * *

Сан хӑлхунта — кӑвар пек йӗрӗлче,
Епле мухтамӑн ун йышши ёнче?
Хӗвел пикеҫӗм, — хам ӑшра шутлам-ха, — 
Ӗнчӳ сан пур-ши чун пайӑркинче?

* * *

Шап-шур ҫеҫке — салтак тӳмин харши, 
Пуҫ кӑшӑлӗ ҫыхсан мӗн калӑр-ши?
Юрать те пуль... Анчах та cap савнин 
Чи юратни — йӑмра кӑчкин шӑрши.

* * *

Сӑну хӗвел чечекӗпе танах,
Сассу юхать ҫӑлкуҫ юрри майлах. 
Ахахӑм-ӗнчӗм, ирӗк пар, тархасшӑн,
Сан илемӳ ҫинчен пуҫлам сӑмах.



$>_________________________________________L-< м  <к> <х> Р£> <х> <х> <к>

* * *

Аван космонавта ыталасси,
Аван министра ал парасси,
Унтан та аванрах, эй, тӑвансемӗр,
Хӗре тел ей сӑмахӗ каласси.

* * *
Пурнас тесессӗн ҫынпала тату,
Тӑванӑм, сӑмахран эс юрӑ ту.
Чунра хӗвел ҫеҫке ҫурать пулсассӑн 
Пирте епле ан ҫиҫтӗр юрату?

* * *
Пур ҫӑлтӑрсен хӗлхемӗ — куҫунта, 
Кайӑк юррин илемё — чунунта,
Ҫакӑн ҫинчен эп мар пулсан, пикеҫӗм, 
Тата кам калӗ хӑвӑн умӑнта?

<йа?> <г̂ > <ve> <г-й> <к<> <г*& <к<> <к<> <х<> <к*> <к°>

* * *
Хисеплӗ тухӑҫри ӑс-хакӑл ҫӳллӗш, 
Мухтавлӑ анӑҫри ӑс-хакӑл ҫӳллӗш.
Пире ку таранччен чипер усранӑ 
Хӑй сӑнлӑ та хӑй чунлӑ Чӑваш Шульӗш.

* * *
Кӑтрак пире илсе хӑпарнӑ ҫул,
Кӗҫех пулса юлать, тен, йывӑр чул. 
Атӑл атте, чӑваш аваллӑхне 
Пин ҫуллӑх упраканӗ эсӗ пул.

* * *
Cap ярӑмсем ҫине пӑхса тӑнла,
Хӑй тухӑҫне курса юрлать хӑмла...
Кӗр мӑнтӑрӗ ҫапла килет пулсассӑн 
Мехелӗпе уяв та тумалла.

<У\<> <Уч<> Oft Oft Oft M  <4̂  Oft Oft Oft Oft Oft Oft

* * *
Салам сана салма пек, cap кӗлет, 
Алӑкунта пуҫ тайӑлса илет.
Нумай та пӗтӗ, сахалли те ҫитӗ, — 
Ҫынпа чипер пурӑннинче тивлет.

* * *
Эп ҫӗр ҫинче пурне те хурӑнташ,
Хура е сарӑ ҫын — пӗрех ҫулташ.
Мӗн авалтан пурнатӑп ҫакӑнта, 
Туссем, паллашӑр, пӗлӗр: эп — чӑваш.

* * *
Йӗтем ҫинче паян ҫапаҫҫӗ авӑн, 
Тӑпачӑсем епле ташлаҫҫӗ, савӑн,
Салат хурса часрах сӑра юхтар, 
Кӑмӑлӗсем ӗҫ ҫумӗнчех уявӑн!



_Li_______________________________________Л-Ч<У <V\*> <VA <V?> <V\<> <Уч<> <УЛ <Уч*> <W> <V\<> >

* * *
Чунра тасах юлсассӑн тивӗҫӳ 
Хӑрушӑ пулмӗ саншӑн кӗвӗҫӳ.
Сӑмах вӑл юр пӗрчи пекех вылянӗ, 
Пурне те сирӗ сутӑнми ӗҫӳ.

* * *
Хум ҫаврӑнса ҫитсессӗн ҫырана 
Пӗрре пырса ҫапать те — саланать. 
Этем ӗмри те шутласан, тӑванӑм, 
Ҫыран хӗрне ҫитес самант кӑна.

* * *
Эх, шӑнкӑр-шӑнкӑр шыв юхать тесе 
Пӑхса ларатӑн эсӗ киленсе.
Мӗн савӑнан, пурнас куну-ҫулу 
Юхать ҫав шыв пек тӗпсӗр тинӗсе.

e o  С/ч<> <K<> <>/0 <Уч<> <К°> <W> <Уч<> <К<> <V\<> <w> <к°>

* * *
Айта, тӑванӑм, ҫаврӑнса пӑхар:
Ӑҫта паян хасар, ӑҫта пӑлхар?
Ни вӑл, ни ку ниҫта та курӑнмаҫҫӗ, 
Эппин, ҫулташ, чӑн-чӑн чӑваш пулар.

* * *
Тавах, нуша: кулач чӗлли тыттартӑн, 
Тав, юрату: яш чунӑма вӑратрӑн, 
Тӑшманӑм, кил, сана та ал парам: 
Мана эс тӑп выртас ҫӗртен тӑратрӑн.

* * *
Туйса илсессӗн чунӑм ҫунатне 
Вӗҫетӗп эпӗ хамӑр ял патне.
Кайса ӳксен те йывӑр ҫул ҫинче 
Аса илетӗп хамӑр ял ятне.



_ J 3_______________________________________
<Уч<> <K<> M  <Vx<> O ft <VT> <W> <V\<> <V5 <W> <K<> <W> <K<> >

* * *
Ывӑл ачишӗн амӑш те яваплӑ,
Аппнӗ вара — икӗ хутчен яваплӑ. 
Анчах ҫын тӑрӑшни парать-ши усӑ 
Хӑй чунӗнче пач пулмасан яваплӑх?

* * *
Авал кам хӑйӗн лашипе мухтаннӑ, 
Ялта-йышра ҫав ҫур ухмах шутланнӑ. 
Арӑмӗпе каппаякан вара 
Яланлӑх тӑр ухмах ятне туяннӑ.

* * *
Паян мӗнле татсах ҫирӗплетер?
Ытла мухтанас мар тӑк Михетер 
Нарспи умне килсе тухас элчел те 
Ҫаплах хӑрушӑ пулмӗччӗ эхер.

<K<> <>st> Ҫл5> <VT> <X<> <V5> <W> <V\<> <УЛ <УЛ <K<> <X<> Oft Oft

* * *
Май пур ҫӗрте чӗрре кӗрсе ан тупӑш, 
Сиси-сисми пёр утӑм чакнӑн ту кӑшт, 
Мӗн, уншӑн хӑй чысне-ятне ярать-им 
Санра яландӑх тӗвӗленнӗ шухӑш?

* * *
Яшкалӑх ҫӑнӑх пулнӑ пек яшкалӑх, 
Ӳнершӗн ҫук нихҫан та пӗр вӑшкаллӑх: 
Степан Максимов — ӗмӗрех Максимов, 
Ун тусӗ Павлов — ӗмӗр Хветӗр Павлов.

* * *

Пӗрмай мухтаннинче, туссем, мӗн пӑсӑк? 
Калать те — ӗненме пуҫлать ҫав кӑсӑк. 
Кайран ҫав шухӑш унӑн пуҫӗнче 
Яланлӑхах юлас хӑрушлӑх пысӑк.



_ J 5_______________________________________<W> <W> <W> ОД <K<> <K<> ̂ /\<> M  <W> <~У\°> <X> <K<> >

* * *
Тӑван вилсен ай-яй чун хурланать, 
Тӑр кӑнтӑр тӗлӗнчех хӗвел анать... 
Анчах ӑна ҫӗре чипер кӗртсессӗн,
Ӗҫ тунӑ евӗр, кӑмӑл лӑпланать.

* * *
Шурӑмпуҫсем хӑпариччен, малтан, 
Мӗскер каласшӑн-ши пире автан? 
Автан пире каласшӑн: «Эй, этем, 
Ӗмрӳ иртсе пырать, часрах вӑран!»

* * *

Кирлех-ши халӗ сӑвӑлла роман?
Ӑна вула-вула тӑнран тухан.
Тӑват йӗрке — ҫут ҫиҫӗм йӑлтӑркки, 
Пӑхса илен те — шухӑша путан.

<х> <х<> <v̂ > <кэ <w> <к<> <у ?> <хэ <х°> <У\<>

* * *
Омар Хайям ҫӑлтӑрҫӑра ӗҫленӗ,
Вӑл ҫӑлтӑрсем калаҫнине итленӗ. 
Ҫӳлти вӑрттӑнлӑха ӑнланнӑран 
Тӳпе ӑна поэт пулма пилленӗ.

* * *
Сасартӑк ҫиҫрӗ тӳпере хӗлхем. 
Шутларӑм: ак вӑл ман пулас калем! 
Тӳпе каларӗ: «Шухӑшӗ килсессӗн 
Хӑй чӗлхине хӑех тупать этем».

* * *

Тӑватӑ йӗркере — хӗвел хӗлхемӗ, 
Чун ҫиҫӗмӗн йӑл-йӑл ҫиҫен сӗвемӗ. 
Ӑҫта-ши чунӗ хӑй? Тен, ҫӑтмахра? 
Пирте — ун ылтӑн пайӑркин илемӗ.



_ iz_______________________________________ Ъ&Q <>sO <'sO <>sO <yf> <W> <V2> <Уч°> <?/•{> Ой <K<> <X<> <?/\<> <К<> <Х<> >

* * *
Ыран мӗскер пулассисем йӑлт паллӑ: 
Сакки туратлӑ, ҫулӗсем тумхахлӑ. 
Кун-ҫул тӳпе ирӗкӗпе пырсассӑн 
Мӗнре вара манран килен яваплӑх?

* * *

«Аттей-апай» текен тӳлек кӗтесӗм, 
Хӗвеллӗ лириксем ӳстертӗн эсӗ. 
Ивник, Янкас, Тукташпала Айташ — 
Чӑваш кӗтречён йӑлтӑркка хёресӗ.

*  *  *

Кам эсӗ? Пӗтёмпе те ҫын кӑна,
Анчах шута илес пулать ҫакна:
Упи те, арӑсланӗ те, тилли те 
Паян куҫран пӑхса пурнать сана.

VJI—

НЛиИОНЛлйНДЯ 
БИБЛИОТЕКЛ

ЧУВЛШСКШ РЕСГЬо'ПКИ

2. Юрий Сементер.

* * *
Ҫак чӑнлӑха, тӑванӑмсем, астӑвӑр,
Ун тӗшшине пуласлӑха та хывӑр: 
Килӗшӳпе пурнан тӗнчемӗр — аслӑ, 
Хирӗҫӳпе пурнан тӗнчемӗр — тӑвӑр.

* * *
Кӗрекере шавах тулать черкке, 
Кунра-ҫулра — урӑхларах йӗрке:
Пӗр хавшасассӑн кӑкӑрти хевтемӗр 
Ҫумра ҫӗнетекенӗ ҫуккӑ-ҫке.

* * *

Исмай, эс юратсах ҫийӳҫӗн чӑкӑт, 
Тӗнче ҫине пӑхса илсемччӗ йӑпӑрт: 
Эпир кунне виҫ хут апатланатпӑр, 
Пире пӗр чарӑнми чӑмлать-мӗн Вӑхӑт.

* * *
Ҫыран енне хур кайӑк йышӗ евӗр 
Вӗҫе-вӗҫе пыратӑр та, хумсемӗр, 
Чӑл-пар кӑна каятӑр саланса...
Ҫав хум пек мар-ши эсӗ те, ман ӗмӗр?

* * *
Якур яла пӑтратрӗ тӑршшӗпе,
Микул яла ҫӗклерӗ ӗҫӗпе...
Масар ҫинче выртать халь ик ентеш 
Тӑванлӑ, туслӑ икӗ кӳршӗ пек.

* * *

Ҫӗр чӑмӑрӗ арман пек авӑрать,
Хӑйне ҫеҫ мар, пире те ҫавӑрать:
Тин килнинчен кӗҫех ват ҫын тӑвать, 
Ват ҫыннине тӑпра пулма ярать.

* * *
Венчет тутарнӑ чаплӑ сехетре 
Эп илтём сан ҫӗрре, эс — ман ҫӗрре. 
Ҫапла чи аслӑ чӑнлӑх умӗнче 
Пӗр-пӗринпе ылмашрӗҫ ик чӗре.

* * *
Хӑш чух этем чунпа курать аван, 
Курать те — сас парать пин ҫухрӑмран. 
Ахаль-им ыталать Шелепие 
Лезгин Гомерӗ Стальский Сулейман?

* * *

«Ҫыр, ҫыр» тени хуллен таҫта ҫухалчӗ, 
Ирхи тӗтре пек сирӗлсе тамалчӗ.
«Ан ҫыр, пулмасть санран» тени вара 
Ҫил-тӑвӑлра ҫунат сарма вӑй пачӗ.

* * *
Ку юрату — чӑн ултавпа пӗрех,
Паян ҫакна ӑнлантӑм эп ирех. 
Нушапала асап тыткӑнӗнче,
Тен, лӑплантарӗ чунӑма эрех?

* * *
Пӗр ҫирӗм ҫул та пулӗ ӗлӗкрех 
Эп Сталинпа пуплерӗм тӗлӗкре. 
Каларӗ вӑл: «Чӑвашӑн усалли те, 
Ырри те — пӗтӗмпех тӳлеклӗхре».

* * *

Пин тӗрлӗ, пин чӗлхеллӗ халӑха 
Пӗрпеклетет иккен айван хавха:
Ҫут черккине ытлашширех хурсассӑн 
Тухса каятпӑр пурте ухмаха.

He * *
Михуть, тӗнче тавра ҫаврӑннӑскер,
Ял ҫӑлкуҫне каларӗ ак мӗскер:
— Сан шывусем каяҫҫӗ те — килмеҫҫӗ, 
Эп ак кунта ларатӑп чип-чипер.

* * *
Вӗт шывсем пек пӗрлешрӗмӗр эпир, 
Мӑн шыв пулса кӗрлерӗмӗр эпир. 
Тинӗселле юхса кӗрес чухне 
Атӑл вӑррин пайлантӑмӑр эпир.

* * *

Такам манра тупас тесен те айӑп — 
Хӗвеллӗхшӗн эп хӗвелех пуҫ тайӑп.
Пур ӗненӳн те никӗсӗ — сӑмах,
Ҫак ӗненӳпелех эп килӗп, кайӑп.

* * *
Ик пичке — ик пӗлӗш — юнашар.
Чӑп туллийӗ — лӑпкӑ яланах.
Леш, пушши, чӑн-чӑн карма ҫӑвар — 
Ҫуйхашать ҫил тухнӑ-тухманах.

* * *
Черечӗпе каймасть-мӗн килекен, 
Суйла-суйла кӗртет-мӗн чӗнекен. 
Анчах хӑй ҫӗклейми парсан та ылтӑн 
Вӑл вилӗмрен хӑтараймасть иккен.

* * *

Каллех тытмарӗ сӑмахне тӳре, 
Суйи-ултавӗ ҫапӑнать хӳрен.
Ҫӳлти Атте явап тыттарнӑ чух 
Мӗн каласа вӑл тухӗ-ши тӳрре?

* * *
Тӳррипе каласан, эпир пурте ухмах, 
Пач та ан иккӗленӗр: эп хам та ҫавах. 
Аннах ҫын умӗнче ӗмӗрех тӑрӑшатпӑр 
Хамӑртан курӑнасшӑн кӑштах ӑслӑрах

* * *
Ах, асаттем, ытла та хӳхӗм ӗҫлӗ 
Сан аллунти ҫак кукӑр пуҫлӑ шӗшлӗ. 
Анчах, тепре пӑхсан, пур япала та 
Ҫак ҫӗр ҫинче ик енлӗ те ик вӗҫлӗ.

* * *

Эй, хуҫа, эп укҫаллӑ та вӑйлӑ тесе 
Ан ҫӳре каппайса, ан ҫӳре иртӗхсе. 
Шута ил: вӗрен пек тӑсӑлса выртакан 
Ҫӗлене ҫисе янӑ вӑрман кӑткисем.

*  *  *

Этем чунне идет укҫапала эрех,
Ҫынни тӑрса юлать ҫавна сисмесӗрех.
Укҫа сумне мухтать, мухтать вӑл эрехе,
Ав халь те чавтарать шерпет патне ирех.

* * *
Ҫурхи кун варринче тӗксӗмленчӗ мехел...
Ав кӑҫал та юман тӑваймарӗ йӗкел.
Уй та, хир те пиртен тӳртӗнле ҫаврӑнсассӑн, 
Эй, этем, шур пӳртре пушанать-ҫке сӗтел.

* * *
Шӑпчӑксен сассипе ҫуралать ҫӗнӗ кун. 
Шухӑш витӗр таҫта тинкерет кӳтнӗ чун.
Эс масар еннелле тепӗр утӑм тӑватӑн. 
«Асӑрхан», — тет сана Турӑ ҫырнӑ саккун.

* * *
Арманта икӗ чул хушшипе юхнӑн ҫӑнӑх 
Сӑмахпа вирхӗнет пирӗнтен хамӑр чӑнлӑх. 
Мӗн килет каялла? Ҫын суйи те ултавӗ, 
Хурӑнташӑм, ҫакна ачаран эсӗ хӑнӑх.

* * *
Эй, тӑванӑм! Мана тарӑхса ҫӳриччен 
Ху ҫине пӑхса ил хӗвел ӳкнӗ енчен:
Эс ялан чул шыратӑн вӑйна кӑтартма,
Эпӗ — юрӑ ҫыратӑп юлташлӑх ҫинчен.

* * *

Кивелнӗ уйӑх катӑлса ҫитсен 
Тулма пуҫлать пӗр пеккӗн каҫсерен.
Ытлах ан татӑл, каякан юлташӑм,
Тен, хамӑр та килетпӗр ҫӗнӗрен?

* * *
Телейлӗ эп, туссем, пурнас мехелӗмпе. 
Кун-ҫул тени паха вӗҫленнипе. 
Каяссинчен хӑрас килмест пӗрре те — 
Унта эп пӗрлешеп несӗлӗмпе.

* * *
Ҫак сӑмаха ӑнланӑр та ӗненӗр: 
Аннемӗрсем пурнаҫҫӗ икӗ ӗмӗр.
Ак тӗслӗх: ҫылӑха кӗрем кӑна, — 
Тӗлӗкӗмре куҫран пӑхать аннемӗр.

* * *

Ҫӗр тӗрлӗ тӗс шыратпӑр Нарспире,
Пӗр вӗҫӗм пахалатпӑр Сетнере.
Эй, Кӗҫтенттин, вун ҫиччӗри яш каччӑ, 
Мӗнле ыйту эс патӑн-ши пире?

* * *
Кам пыл чӗлхеллӗ? Петёр Хусанкай.
Кам шӑрт чӗлхеллӗ? Вӑл — Якку Ухсай. 
Пылпа шӑрта мёнле пёрлештерем-ши 
Тесе асапланатчё тек Малкай.

Нс * *

Капӑрланать чечекём — кипарис. 
Техӗмленсе пиҫет сётеклё рис.
Сипетлё пул, кёрнеклё пул, сётелём, — 
Кӗҫех килсе ҫитет Ренат Харис.

* * *

Уй варрипе утса пырать Тукташ,
Унпа пёрлех — Урташ, К анат, Айташ... 
Хастар йӑхташ, тен, хыҫалта та пур-тӑр? 
Пур, пур: Кӑмаш чӗкеҫӗ Саманташ.

* * *
Берлин. Аэропорт. Ик хӑмӑр куҫ 
Пуплеҫҫӗ чӑвашла: «Тӳпемӗр, алӑк уҫ!» 
Хӗпӗртесе таятӑп пуҫӑма:
Трак енсемех иккен Таруҫпала Маруҫ.

* * *
Ҫич енчен хапсӑнаҫҫӗ, Раҫҫейӗм, сана,
Сан ҫӗрай пурлӑхне, сан шывна, вӑрманна... 
Ярханах кӗпепе йӳле янӑ пиншак,
Эс кӑна чӑн-чӑн хак параймастӑн хӑвна.

* * *
Патшалӑх Канашне лекес текен 
Ҫынсем те ҫӗр ҫинчисемех иккен:
Малаш пирки шутланипе пӗрлех 
Элек сараҫҫӗ пӗр-пӗрин ҫинчен.

* * *
Тухӑҫ вӑл — Ташкент та Тегеран, 
Аякри океансем таран.
Лондонсем енчен пӑхас пулсассӑн — 
Тухӑҫ пуҫланать вӑл Чӑвашран.

* * *
Чӑн чӑвашла ӗнернӗ хӗлӗхе 
Ҫӳлти Аттемӗр кӗртнӗҫем хӗлхем 
Каланӑ: «Ырӑ халӑх, пил сана,
Ҫу пек ҫемҫе чӗлхе — ӗмӗрлӗхе».

* * *
Чӗремӗрте вылять ҫӗр пин сӑмах,
Ӑш пиллӗн хывӑнать ҫӗр пин юмах. 
Ыр сӑмахран ыр шухӑш ҫуралуҫӑн 
Эрешленеҫҫӗ сурпанпа масмак.

* * *
Ҫӗн курӑк шӑтрӗ. Ешерет тавра.
Малаш сӗткенӗ вӑрманта, уйра.
Ак ёнтё эп те, утмӑлри ача,
Тӑвап шӑхличӗ ҫамрӑк ҫӑкаран.

* * *
Кун-ҫул тени кӑткӑслӑхран тӑрать.
Е ҫывхарать вӑл, е инҫе тарать.
Шутла: этем уй хапхинчен тухмасӑр, 
Пӳртрех ҫул ҫухатма та пултарать.

* * *
Арҫын. Ун ҫумӗнче саспах йӗрет хӗрарӑм. 
Ҫавна курсан эп хама хам каларӑм: 
«Хӳтлӗхсӗр чун ҫапла хӳхлет пулсассӑн 
Эс ху кӗҫех макӑрасса ку ахрӑм».

* * *
Килетӗн. Шаккамасӑрах кӗрен.
Эп хирӗҫ маррине аван пӗлен.
Ҫӑра тени сан алӑкун та ҫук-ха, 
Анчах... ӑна сыхлать хура ҫӗлен.

* * *
Санпа ирех кӑшт калаҫам, ҫӑлкуҫӑм, 
Ахальлӗн ӗҫ тытсан та ҫуккӑ уҫӑм. 
Ҫак шӑнкӑр-шӑнкӑрти сасса илтсен 
Вӗр ҫӗн хевте илет пек куҫӑм-пуҫӑм.

* * *
Хӗвел-сӑмах тупас тесе, тӗнче, 
Ҫӳрерӗм ҫичӗ тинӗс леш енче. 
Пӗлетӗр-и, туссем, ӑҫта вӑл пулнӑ? 
Вӑл пулнӑ хамӑр ял урамӗнче.

* * *
Шур кёпепе мучи, костюмпала, 
Ҫӑп-ҫӑмӑл та ҫемҫе пушмакпала. 
Каллех ял ӗҫӗпе васкать пуль тейён, 
Анчах васкать вӑл... юлашки ҫула.

* * *
Пикеҫӗм, ак ана ҫинчи cap тулӑ.
Ҫут кӳллӗмре ишет асамлӑ пулӑ.
Тата мана мӗн кирлӗ тетӗн-и?
Мӗскер кирли те ҫакӑ ҫеҫ — йӑл кулӑ.

* * *
Ҫӗн шуҫӑм евӗр килчӗ паллашу. 
Шутларӑм: чуншӑн ҫитрӗ шайлашу. 
Анчах тӑват енчен ҫилсем ҫӗкленчӗҫ, 
Таҫтан сасартӑк тухрӗ тавлашу...

3. Юрий Сементер.



________________________________________________ 34
<V̂> PA <?/\<> <?/ч*> <V\<> <W> <Уй Oft Oft oft

* * *
Чӗлхе тесессӗн, тусӑм та юлташӑм,
Сиртен ҫакна асра тытма ыйтасшӑн: 
Тӗнчен сӑмахлӑх йывӑҫҫи пӗрре. 
Тураттисем — пин-пин. Ҫӳлти — чӑвашӑн.

* * *
Курпун ҫынна тӳрлетӗ тетчӗҫ вилӗм.
Хӑш самантра ылмашрӗ-ши ҫак витӗм? 
Кур халӗ эсӗ: ҫамрӑк ачана 
Курпунлатать ҫич тӗрлӗ сӗрӗм-тӗтӗм.

* * *

Ачалӑху тӑрать сан ыйтуран.
Яш чух эс кӑшкӑру палли ҫыран.
Анчах чуну ҫӳл тӳпере тухсан та 
Эс пӑнчуна масар ҫинчех лартан.



-55______________________________________ Ъ<Уч°> <°Х> <yt> <>Х> <УО <УО <Уч°> ОТ> <У~Ъ Оч̂  >

* * *
Кӗтесшӗн мар мана тек тухӑҫ та, 
Чӗнесшӗн мар мана тек анӑҫ та... 
Мӗнле синкер хуплать малашлӑха? 
Яш кунӑмсем, ӑҫта эсир, ӑҫта?

* * *
Туссем ҫинчен илтеп хитре хыпар. 
Ҫӗн кун, эс вёсене пыл ҫеҫ хыптар. 
Ман тилхепе тесен — ӑна хытар, 
Поэзири ҫӑмӑллӑхран хӑтар.

* * *
Тюльпан пит хӑвӑрт ҫурӑлчӗ,
Анчах эрне ҫеҫ пурӑнчӗ.
Ансат ҫуралнӑ юррӑмпа 
Мана кӗтет, тен, ҫав шӑпа?

з*

* * *
Сӗретчӗ ҫумӑр тунсӑх хӗлӗхне.
Каҫа пӑхмарӗ, тухрӗ ав ӑш ҫил.
Вара улӑштарса регистрне 
Пуҫларӗ ҫумӑр Мексика ташши.

* * *
Чи ҫӳлти cap мӑйӑра татасшӑн 
Эс лӑскатӑн шӗшкӗ вуллине.
Йывӑҫа ан тӑпӑлтар, тархасшӑн,
Тат ав умӑнти курланкине.

* * *

«Ан тив, тархасшӑн», — тенӗ сехетре 
Хӗрне чарусӑр ыталатчӗ каччӑ.
«Чупту», — тет хӗр халь ҫепӗҫҫӗн, хитрен, 
Каччи хӑть ӑшшӑн ҫаврӑнса пӑхасчӗ.

* * *
Сӑмахпа ҫут ҫӑлтӑр эсӗ татрӑн, 
Ярӑнса ҫӳрерӗн тӳпере.
Умӑнти шёл мӑкӑне курмарӑн, 
Параймарӑн пуҫтарса хӗре.

* * *
Чуну усаллӑн урнине пӗлсех 
Пӑхать хӑюллӑн тӗкӗр сан ҫине.
Ӑна юри ҫапса ҫӗмӗрнипех 
Эс хупаян-ши Тӗрӗслӗх куҫне?

* * *
Эй, арҫынсем! Шӑрантӑр ярӑм-ярӑм 
Вӑй-халӑмӑр кун-ҫул вучахӗнче, 
Вара кӑштах каҫарӑнӗ, тен, парӑм 
Тӗнче тытан хӗрарӑм умӗнче.

* * *
Альтук anna, чуну тек ан амантӑр 
Ун хыҫҫӑн ҫӳресе пашка-пашка. 
Чӗре кӑшкӑрӑвне ӑҫтан ӑнлантӑр 
Ыйту палли пек кукӑр упӑшка?

* * *
Тӑшман йӑпӑлтатса пыл сӗнтӗр, 
Вӑл — наркӑмӑш! Ан тыт алла! 
Тукмак тем чухлӗ ҫитерсен те 
Пӑхать ялан вӑрманалла.

* * *
Пӗр усалпа эп ҫӑмӑл кӗрешетӗп, 
Тепри вара — халтан ярать хама. 
Пӳрт этеме темрен те хӳтӗлет те — 
Вутра ҫунса каять хӑй туххӑмах.

* * *
Ҫапла пуҫна ycca ларни аван-и, 
Кирлех-и вак-тӗвекшӗн кулянма? 
Эпир ҫуралнӑ кунхинех, тӑванӑм, 
Мӗн пӳрнине пуҫлатпӑр ҫухатма.

* * *
Юлташ ҫуккишӗн ҫынсене кӳрентӗн 
Куну-ҫулу хиврелнӗ тапхӑрта.
Ху вӗсене сума суман пӗрре те 
Ни ҫирӗмре, ни хӗрӗх тӑххӑрта.

* * *
Ҫӗрӗн икӗ полюс — Ҫурҫӗр, Кӑнтӑр, 
Ик енче те пӑр кӗтет сана.
Ырӑпа усал та ҫав майлах-тӑр: 
Ӳкереҫҫӗ шутарса ҫынна.

* * *
Ҫапах та пурнӑҫ сцена мар ҫав,
Пин хут вӑл анлӑрах унтан.
Спектакльте эс пулӑн маршал,
Тухсан — ҫын кӳллинче путан.

* * *
Начар калатӑн эс тесе 
Пёр критик артиста хурларб.
Анчах ун гобойне илсе 
Хӑй выляса кӑтартаймарӗ.

* * *
Пин ҫул ҫӗрте упраннӑ чбр хӑмла 
Тухать те — хуҫине тӗлех пулать:
— Аван-и, — тет вӑл, — пиллӗхлӗ сӑвар? 
Сан ятупа яратӑп ҫӗн тымар.

* * *
Сана илем те панӑ ҫут ҫанталӑк,
Пуҫу та пур ик хулпуҫҫи ҫинче.
Анчах мӗн-ма эс тӑсайман-ши алӑ 
Сӑпайлӑхне валеҫнӗ чух тӗнче?

* * *
Тӗллевӗсем пӗр евӗр ик юлташӑн:
Вӗсем ларса уяв пӗкки ҫине
Ян-ян шӑнкрав пулса шӑнкӑртатасшӑн,
Анчах та хӑшӗ туртӗ кӳмине?

* * *
Куратӑр-и уйпа утакана?
Вӑл Ҫеҫпӗл, Ҫӗнӗ Кунӑн утаманӗ.
Вӑл ылтӑн вӑрлӑх акакан ана 
Уй мар иккен, истори ал тупанӗ.

* * *
Ларать Степан Максимов читлӗхре.
Йӗрет хӑй айӑпне пӗлмен чӗре.
Йӗплӗ пралук картин ноти ӑна 
Халь-халь ҫырас элегин туйӑнать.

* * *
Караҫ, кахал пулин те, тӑрӑшсах 
Касса антарчӗ ҫӳллӗ чӑрӑша.
— Караҫ, ку йывӑҫран эс мӗн тӑвасшӑн?
— Ун вуллинчи ункӑ шутне шутласшӑн...

* * *
Сана ҫавран курнан тӑваткӑла 
Эп ун чухне ҫавра темерӗм.
Каярахпа вара ҫавна пула 
Виҫ ҫуллӑх хыпрӑм йӳҫӗ эрӗм.

* * *
Ма чечек ҫурӑлать? Пурӑнас килнипе.
Ма чечек тӑкӑнать? Пурӑнас килнипе.
Ма вӑрри ун пулать? Пурӑнас килнипе.
Ма ҫӗре акӑнать? Пурӑнас килнипе.

* * *
Анкарти хыҫӗнче — лаша пуҫӗн шӑмми. 
Мӗн шутлать-ши cap каччӑ ним хускалми? 
Вӑл пӗлет-ши: аслашшӗ яш чух ҫак яла 
Пике лартса килнӗ шӑп ҫак утпала?

* * *
Мӗскер тени усал, мӗскер — тёсел,
Ан тив, калатӑр тӳпери хӗвел.
Вӑл ачашлать магноли ҫеҫкине те,
Тарӑн варти хаяр тал пиҫене те.

* * *
Кама кӑвак ҫутлах эп вӑратап? Хама. 
Кама куҫ уҫсанах эп ӗҫ хушап? Хама. 
Йывӑртарах ҫӗклем кама сунап? Хама. 
Юлташӑм такӑнсан кама ятлап? Хама.

* * *
Ҫӗрле. Джелалабад таврашёнче 
Яш ёмёре душман шёнкренё татрё. 
Ылханлӑ пулӑм пӗтӗм ҫӗр ҫинче 
Мӗнпур салтакӑн амӑшне вӑратрӗ.

* * *
— Аҫу ҫинчен парсам-и каласа?
— Ҫуклӑх пулчӗ манӑн аттеҫӗм.
— Аннӳ ҫинчен парсам-и каласа?
— Выҫлӑх пулчӗ манӑн аннеҫӗм.



_ « _______________________________________________ ^<̂ч<> ОЛ <УЛ <К<> <У\<> <К<> <У̂> <К<> <?Х> ОА <К<> <УЛ <х<> >

* * *
Ушахлӑхра шур кӑрӑҫ пуҫтараттӑм. 
Сахал тесе тепӗр ҫӗре уттартӑм. 
Унта ҫатанӑма кӑмпа лекмерӗ, 
Ушахлӑха каяс — хӑю ҫитмерӗ.

* * *
Ак укӑлча... Салам, cap кайӑк сачӗ, 
Тесе пырса кӗреп тӑван яла.
Кунта эп яшлӑха тара парсаччӗ, 
Паян... мӗнле илем-ши каялла?

* * *
Ик Улӑп пек ыталашаҫҫӗ мар-и 
Ҫап-ҫутӑ ҫиҫӗмпе лаштра юман? 
Пӗрин ҫӗрте, теприн ҫӳлте тымарӗ, 
Те ют вӗсем, те ытарми тӑван?

* * *
Чӑр-чӑр пӑхса лараҫҫӗ куҫӑмран 
Ҫылӑхӑмсем — кашта ҫинчи чӑхсем.
Ан кайӑр. Ларӑрах. Эсир кайсан 
Килсе кӗме пултарӗҫ ҫӗннисем.

* * *
Хӗр чухне эс именчӗкчӗ, ҫепӗҫ, чечен, 
Халӗ чӑрсӑр арҫын та хӑрать чӗлхӳнтен. 
Мӗн тӑвас, тепӗр чух пахчари розӑран 
Пулать те ларать шӗвӗр йӗплӗ шӑлан.

* * *
Каска ҫырана тухса выртнӑ шывран. 
Пӑру пуҫӗ пек ун ик пуҫӗ мӑкла.
Ах, пурнӑҫ, пире эс пӗр шелсӗр хӑйран: 
Мӗлке пекчӗ ҫӳҫӗм, халь юлтӑм шакла.



- Л _______________________________________ ^<v?> <w> <к<> с о  <х<> ое> <г  ̂<w> <Уч<> <к<> <к<> <х<> <хэ >

* * *
Ҫӗршер патвар алпа йӑтса туссем 
Сана кӑларчӗҫ асамат кёперё витёр. 
Камсемччӗ-ха, ҫапах, ҫӗклекенсем? 
Вёсем сана халь кирлё мар пёри те.

* * *
Уй куҫлӑ та вӑрман хӑлхаллӑ,
Тӳпе йӑлтах курса тӑрать.
Ҫапах, туссем, мӗнле-ха, калӑр, 
Салтак хыпарсӑр ҫухалать?

* * *
Ҫакна юри ятарлӑн тӗсесен, 
Тӑванӑм, эсӗ ху та тӗлӗнен:
Ҫӗр чӑмӑрне пӑвать хура ҫӗлен 
Ниҫтан та мар, экватор тӗлӗнчен.

* * *
Вараксенчи шыв шӑнкӑравӗ евӗр 
Шӑнкӑртатса иртсессӗн хӗл ӗмри 
Ҫӳлти хур кайӑк сассинчен, туссемӗр,
Тӑвас килет ман суха пуҫ тимри.

* * *
Кӗр мӑнтӑрӗ — ҫӗн ҫӑкӑр та кукар,
Курак кӗтӗвӗсем вӗҫеҫҫӗ йӑвӑ.
Мухтав Турра: эп хам та пушӑ мар, —
Пуҫра ларать тӑват йӗркеллӗ сӑвӑ.

* * *
Сӑпка та тупӑк... «Пӗр пекех-ҫке, — тетпӗр, — 
Тӗллевӗсем те пӗр пекех таса.
Ҫак ҫеҫ: пӗринпеле кӗтсе илетпӗр, 
Тепринпеле яратпӑр ӑсатса».

* * *
Уран чавать xypa элчеллӗ халӑх,
Ҫӗн ҫӗмӗрен — ядерҫӑсен ӑс-халӗ... 
Ҫапла, малтан этем тӑвать усаллӑх, 
Унтан вара — тӑр-тӑр чӗтрет тавралӑх.

* * *
Ылтӑнӗсем каяҫҫӗ ку енчен, 
Кӗмӗлӗсем куҫаҫҫӗ леш енчен...
Раҫҫей анне таса Тур Амӑш евӗр 
Пӑхса ларать калпакӗ айӗнчен.

* * *
Эс йыттине тахҫантанпах пӗлетпӗр. 
Сана хӳре лартса парас пулсан 
Эс хӳрӳне хурал Кампурӗ евӗр 
Вылятнине кураттӑмӑр аван.

4. Юрий Сементер.

* * *
Умра хӑлаҫланать шуйттан арманё, 
Умра ҫуйӑхашать эсрел вӑрманӗ... 
Тен, манӑн каялла ҫаврӑнмалла? 
Ҫук, ҫук, салтак! Утатпӑр малаллах!

* * *
Кӗрлет Хусан пасарӗнчи хупах. 
Туссем мана тыттарчӗҫ попугай.
Ҫӗн хуҫана тӗпчевлӗн пӑхнӑ май 
Каларӗ читлӗх кайӑкӗ: «Ухмах».

* * *
Йӑви патне вӗҫсе пырать cap кайӑк. 
Ҫӑвар карса виҫ чӗп кӗтет ӑна. 
Пурне те ыр тусан — пулатчӗ лайӑх, 
Анчах та кӑпшанки — пӗрре кӑна.

* * *
Карчӑка ҫӗр тултарнӑ ятпа саламлаҫҫӗ, 
Ҫӗн кӗпе тыттарса ӑшӑ тутӑр ҫыхаҫҫӗ... 
Ах, хула тӳрисем... Кинеми хӑйсенчен 
Чӑвашла пуплессе кӗтнине ӑнланмаҫҫӗ.

* * *
Турри умри ҫулсем ҫине ҫу сарнӑ, 
Шуйттанӗ ҫав пиллӗхсене ҫунтарнӑ... 
Ҫапла вун икӗ хырӑм пӑрахса 
Вун икӗ ҫын вӗлертӗн эс, Сюзанна.

* * *
Куллен кёскелекен утӑмпала 
Ҫаплах тапаланатӑп малалла.
Ту ҫинелле эп улӑхап пуль теттӗм, 
Иккен, анатӑп эп анаталла.

4*

* * *
Ухӑ йӗппи умран шик шӑхӑрса вӗҫтерчӗ, 
Вӗри шӗнкрен куҫра хӗм-ҫиҫӗмне ҫиҫтерчӗ. 
Хаяр сӑмах вара, мана шыранӑскер,
Тӗл пулчӗ те — тӳрех ҫапса ӳкерчӗ.

* * *
Элле, тӑванӑмсем, пӗлместӗр-и,
Ҫӗрсенӗн те пурах иккен чӗри.
Анар та ак сӑпай ҫӑлкуҫ патне 
Сӑнар: тасан тапать вӑл мӗн тери!

* * *
Каларӗ шур сухал: «Чӗре — ҫӑмха,
Ӑҫта вӑл ҫитӗ — пӗлеймест ҫамка».
Чӑнах, шӑпам чӗре ҫине сӑмахсӑр 
Хӑварчӗ ҫаптарса вӗри тӑмха.

* * *
Шевле сапать хӗвеллӗ ҫур аки.
Мӗн пултӑр ҫак ыр вӑхӑтран пахи? 
Анчах, пикеҫӗм, шутласа пӑхар-ха: 
Ҫав ҫуркуннех-ши ку е урӑххи?

* * *
Кӑвак куҫна ялан курса умра 
Кӑвак чечек ӳстертӗм пахчара. 
Анчах чечекӗм усӑнчӗ сасартӑк 
Сана эп уссӑр кӗтнӗ хушӑра.

* * *
Сӑвар патшийӗм, Улӑп Илитверӗм, 
Сан йыхравна эп ывӑл пек итлерӗм. 
Анчах вун пилӗк ӗмӗр сӗмӗ урлӑ 
Мана илтен-ши эсӗ, элтеперӗм?

* * *
Тухья, хулкан... Умра — ама сӑнсем, 
Куҫӑрсенче — сӳнми кӑвар хӗлхем. 
Чӑваш малашӗн никӗсне хываҫҫӗ 
Ҫиҫкен хӗҫ тытнӑ Сӑкӑт хӗрӗсем.

* * *
Вӑрман сӗтекӗнчен йӳҫ наркӑмӑш пухса 
Сивлек хура ҫӗлен ҫӳрет шуса.
Шӑпах ҫак йӗркепе пурнатӑн эс те 
Ыр хыпартан суя сӑмах туса.

* * *
Хӑйне ӑшри йӑл куллипе савса 
Паян ҫӳлте ларать вӑл каппайса. 
Шутла-ха эс: ӑс мар, чӗре те мар,
Ун ҫул-йӗрне уҫса пырать — чавса.

* * *
Тенкӗ тесе пӑхатпӑр тухӑҫа,
Евро тесе пӑхатпӑр анӑҫа.
Эй, самана! Ҫӳлте шӑван хӗвел те 
Куҫа кутемӗн курӑнать укҫан.

* * *
Мал ен туртӑмӗсен йыхравӗпе 
Кихот вӑй виҫнӗ ҫил арманӗпе. 
Атейҫӗ Петӗр, Ирчемес ачи,
Тен, кӑлӑх эс кӗрешрӗн чиркӳпе?

* * *
Ӗмӗрӗмри пин ҫывӑхлӑх, инҫетлӗх, 
Сире пӗлсе шайлаштарать виҫелӗх: 
Чи юлашки ҫула каяс чухне 
Эсир пулатӑр тупӑкри пуҫелӗк.

* * *
Ял патнелле хываҫҫӗ такӑр ҫул,
Никӗсӗнче — вӗтетнӗ шакӑр чул.
Чул витӗр, асфальт витӗр шӑнӑр курӑкӗ 
Шӑтса йыхрав ярать: «Ҫын, ман пек пул!»

* * *
Амӑшне Ҫӳлти Атте пӳрнӗ ӗмӗре 
Татрӗ нӗрсӗрлӗхӗпе ывӑл-чӗмере.
Каярах вара ачаш ывӑлӑн пуҫне 
Ҫирӗҫ йӑрӑ йӗкӗтсем сивӗ тӗрмере.

* * *
Вӑранса тухаймарӗ Литӳҫ — пуйӑс кайрӗ. 
Шӑпчӑкне тытаймарӗ Литӳҫ — пуйӑс кайрӗ. 
Ҫамрӑк чух пуҫӗнче шухӑшсем те пур пекчӗ, 
Шурӑ пӳрт лартаймарӗ Литӳҫ — пуйӑс кайрӗ.

* * *
Пуҫ тайрӑм эпӗ ватӑ юмана.
Ӑнланчӗ те каларӗ вӑл мана:
— Йӑхӑмӑра, тархасшӑн, ан пӗтерӗр, 
Кӗҫех юлатпӑр герб ҫинче кӑна.

* * *
Бамбук, чинара, эвкалипт, платан 
Вӑрманӗнче йӑмра шырап ялан. 
Темскер ҫитмест ҫӗр ҫынлӑ йыш ҫинче 
Чуна уҫма чӑваш тӗл пулмасан.

* * *
Чернигов ку енче — ҫерем хӑяк.
Шыв хӗрринче чӑштӑртатать хӑях.
Ҫав вырӑнта туйи ҫине таяннӑ — 
Чӑвашалла пӑхса тӑрать Репьях.

* * *
Сирӗн енче калаҫҫӗ «пёрехмай»,
Пирте ун вырӑнне ҫӳрет «песмай».
Ҫав сӑмаха кашни илтмессерен 
Сана аса илетёп эп, Исмай.

* * *
Паян пёр каччӑпа кӗретӗн тӗм хыҫне, 
Ыран эс ҫавӑран теприн пуҫне...
Тур Амӑшӗ ҫакна йӑлтах курса 
Вӑтаннипе часрах илет куҫне.

* * *
Малтан — ӳпле, унтан — хивре чӑлан, 
Халь ак кермен ҫути чёнет туран...
Ах, каттӑршнай, ҫав ӗмӗтри арҫын 
Ялан кӑшт лайӑхрах упӑшкаран.

* * *
Хитре сӑмах пур пирен — сарана.
Аван сӑмах пур пирен — ярана.
Пӗри — чечек, тепри — йӗнерҫӗ пускӑчӗ... 
Кӗрейӗҫ-ши вӗсем ҫӗн йӑлана?

* * *
Никам та калаймасть пуль ахӑртнех: 
Пӗрремӗш хӑшӗ килнӗ ҫӗр ҫине?
Шӑпи пӗрех ырӑпала усалӑн:
Вӗсем ялан шыраҫҫӗ пӗр-пӗрне.

* * *
Тӑванӑм, мӗн пуҫна усса ларан?
Ут сывлӑмлӑ уй урлӑ ҫаруран.
Хӑвах туятӑн сиплӗх туянсассӑн:
Кирек хӑш чир те хӑй хӑрать санран.

* * *
Тӳпемӗр пехилленӗ Шупашкар, 
Пулсамччӗ эс чӑн чӑвашла кӑшкар: 
Тулай енче пиншер чӗлхе вылятӑр, 
Пире эс хамӑрлах шухӑшлаттар.

* * *
Инке чӗлхи — шӑрҫа пекех япшар, 
Шывран тухса итлет ӑна акшар. 
Хӑмла ҫӳлте ишсе ҫӳрет пулсассӑн 
Чул ҫавракин мӗн-ма хускалас мар?

* * *
Сӗтел ҫинчи шап-шурӑ хризантема 
Хӑй ячӗпе мана сӗнет ҫӗн тема:
— Ҫак кӗнекӳ чипер пиҫсе ҫитсессӗн 
Пуҫла ҫӗн ярӑм — «Юрату сӗвемӗ».

* * *
Пике хавасчӗ юрӑ пуҫарма,
Шур акӑш евӗр ҫепӗҫ ташлама.
Никам та ӑнланмасть: паян мӗскершӗн 
Вӑл шикленет алтарь умне тӑма.

* * *
Талант — илем ҫӑлкуҫӗ, ырлӑх,
Малаш йыхравӗ, ҫураҫулӑх.
Ӑна укҫан илме тӑни, —
Туссемӗр, чи хӑрушӑ ҫылӑх.

* * *
Иккӗленме пултарӑп-и:
Халь чӑвашла хайлав пин-пин.
Ҫав сумлӑ пин те пин ҫинче —
Чӑн чӑвашли ҫапах — «Нарспи».

* * *
Пуҫа сурпан пек яваларӗ Сурӑм.
Те ӑрӑм лекрӗ шӑпама, те сурӑм? 
Пикем, ятна ҫак шыв хёрне анса 
Ҫич ҫӗр те ҫитмӗл ҫич хутчен эп сурӑм.

* * *
Юр кайрӗ пахчара, пикеҫӗм, кур,
Пур ӗшпӗл курӑк, ӗшпӗл кайӑк пур, 
Пӗри ҫеҫке ҫурать, тепри юрлать, — 
Пире темскер каласшӑн мар-и ҫур?

* * *
Ан мӑнаҫлан, cap хӗр, хитрӳпелен, 
Сӑна пӑхмасть сӑхас текен ҫӗлен,
Шута илмест ӑна акар йытти те, —
Ан мӑнаҫлан, cap хӗр, хитрӳпелен.

* * *
Синкерлӗхре чуну ҫухатнӑҫем хӑтне 
Васкарӑн эсӗ малтанхи юратӑву патне. 
Йӑл кулчӗ вӑл... Кил терӗ...

Савӑннӑ пек пулчӗ... 
Анчах... хускатаймарӗ яшлӑх тахатне...

* * *
Кун-и, ҫӗр-и — пӗлмест юрату,
Хӗл-и, ҫу-и — пӗлмест юрату.
Ҫун, шӑран, ӗмӗр ялкӑш, ҫӗнтер! — 
Ҫакна ҫеҫ ӑнланать юрату.

* * *
Итле: Нарспипеле Сетнер юрлаҫҫӗ, 
Ромеопа Джульетта савӑнаҫҫӗ.
Юратупа тӗнче уҫакансем 
Чӑн юрату ытамӗнче пурнаҫҫӗ.

* * *
Хура тӗсе ан чӗн-ха шурӑпа,
Хуйхӑпала шуралнӑ шур anna.
Ҫутта хуплас самантусем ахаль те 
Килесшӗн улт ҫӗр утмӑл улттӑпа.

* * *
Хӗвел ӑшши... Тӑман лапки-лапки...
Сӑваплӑ несӗлсен ҫемҫе сӑпки...
Ҫак Атӑл хӗрринчех, тӑванӑмсем,
Ҫавра тӗнчен чӑвашлӑх сапаки.

* * *
Ҫут хӗвел ҫутине хӑтланасшӑн сирме 
Славянла та тӗрме, тӗрӗкле те тӗрме.
Ах, тӗнче майӗпен ҫуталса пынӑҫемӗн 
Тимӗр читлӗх ҫуртне ҫук-шим май пбтерме?

* * *
Пӳлер енчен килсессӗн аслӑ тӑрӑн 
Каланӑ: «Ҫак ял ячӗ пулӗ Тӑрӑн».
Ҫав ҫарӑҫа пуҫ тайнӑ несӗлсемӗр 
Лартаҫҫӗ пӗрре мар, вун ҫичӗ Тӑрӑн.

* * *
Ҫитерӗп-и аттемӗр ӗмӗтне,
Тытайӑп-и Ӗпхӳ ҫил ҫунатне 
Тесе ҫӑлтӑр хушка ута утлантӑм,
Анчах ҫаклантӑм хӗскӗч хӗсметне.

* =к *
Пуш уйӑх варри. Шӑпчӑк ҫук ун чухне. 
Эп яла, сан патна, хыпӑнуҫӑн, анне, 
Кӑсӑя юррисем тӗнчене пӗлтеретчӗҫ 
Паянтан эп хӑр тӑлӑх юлнин хыпарне.

5. Юрий Сементер.

* * *
Эй, кӗмӗл киккириклё cap автан,
Ҫӳл тӳпене пӑхсах-ҫке авӑтан.
Тен, кӑйкӑрсен шайне эс улӑхасшӑн? 
Ҫырлах, тӑван, мӗн пуррипе... лӑплан...

* * *
Ах, ашшӗ, амӑш... Хупласан та хурлӑх 
Ачи-пӑчи валли пуҫтарчӗ пурлӑх. 
Лешсем сисмерӗҫ... Кайрӗҫ иртӗнсе.
Мӗн пулчӗ вӗсене? Ыртарчӗ ырлӑх.

* * *
Пин-пин шӑпаллӑ вӗҫсӗр тӳпере 
Ларать пурне те куракан Тӳре.
Хӑш пӳрнипе тӗллет ҫӳлти ҫыруҫӑ — 
Шӑп ҫав элчел лекет, туссем, пире.

* * *
Ирпе кӑна ҫисеччӗ ҫӗр улмипе уйран, 
Кӑнтӑрлахи каллех — улмапала уйран.
Ӑҫта кайса кӗрес кунти тӑхлачӑ 
Каҫхи тэтах лартсан улмапала уйран?

* * *
Юлташӑма каларӑм: «Ырӑ кун!»
Мана вӑл евитлерӗ: «Урӑ кун!»
Тӗлӗнмелле: эп урӑ мар ҫӳрес 
Хӑрушлӑх паллисем пурах-ши ун?

* * *
— Аван-и? — тет мана анкартинчи хӑмла. 
Чӑн чӑвашла сӑмахӗпе ҫӗклет вӑл кӑмӑла.
Ҫӗн ӗмӗрсем чӗлхемӗре тек хӗсӗрлес пулсан та 
Каш-каш хӑмламӑр пурпӗр кашлӗ хамӑрла.

5*

* * *
Этем йӑхне аталанма кирлех-и, тен, усал? 
Эпир унпа тытӑҫмасан хушӑнаймасть вӑй-хал. 
Ан вӗртӗр ҫил, ан ҫутӑр юр,

ҫул пултӑр тикӗс, такӑр — 
Ӗҫлемесен, кӗрешмесен епле йӑл илтӗр ал?

* * *
Эй, хӗрӗх чалӑш хӗрлӗ тӗслӗ ту,
Ҫӳлтен ҫӳле чӗнет иккен сан авалхи яту. 
Тавралӑха курам тесе хӑпарасса хӑпартӑм, 
Аялалла мӗнле анас? Хам тупрӑм ҫӗн ыйту.

* * *
Апат ҫиеҫҫӗ ырӑях ҫынсем,
Йӑлтӑртатаҫҫӗ ҫуллӑ тутисем.
Вёсен кӗрекинче ҫийи-ҫими ларатӑп 
Эп, ку иртӗхӗве ӑнланайман этем.

* * *
Тӑван ялти ҫӗн ӳсӗм куҫӗнче — 
Суту-илӳллӗ паянхи тӗнче. 
Ашшӗсемпе амӑшӗсем выртаҫҫӗ 
Виҫ ял масарӗн Танӑш ретӗнче.

* * *
Тӑвуҫӑн виҫ Альбина кӗр сӑри 
Паян сана асилтӗм эп, Сарри. 
Мӗнпур хастар Альбина хушшинче 
Санӑн юрру, тен, чи ҫылӑхсӑрри?

* * *
Лартать юлташ черетлӗ черккине. 
Хӑех пуҫлать вӑл хӑйӗн юррине. 
Шӑп ҫакӑнтан туйса илетӗп эпӗ 
Юлташ хӑй виҫине тултарнине.

* * *
Каллех, каллех поэт ячӗпеле 
Ентешӗмсем патне ман ҫитмелле.
Анчах... тӳпемӗр шайӗнчи ята 
Мӗн сӑмахпа ҫирӗплетме пӗлем?

* * *
Йӑлтӑртатать ҫӳлти тӳпе ӗнчи,
Этемлӗх ӑсӗн, туйӑмӗн виҫи.
Итлер, туссем, мӗскер пире каласшӑн 
Поэзин ӗмӗр ҫиҫекен тӗнчи?

* * *
Дубултӑра ҫил тухрӗ. Хыр пулчӗ тӑчӗ Нерис, 
Унтан хыр чӗлхипе калаҫрӗ Райнис.
Хумсем ӑмӑртмалла ал ҫупнӑҫемӗн 
Вуларӗҫ сӑвӑ Вациетис, Балтквис.

* * *
Ан ыткӑн тинӗс еннелле, лашам, — 
Пире кётет-им Моисей патша?
Умри ҫула часрах улӑштарар та 
Ҫитсе ӳкер пехиллӗ Чӑвашах.

* * *
Эс, ӑвӑс, пин манитлӑ, пӗр евитлӗ, 
Сан юрруна вӑрман кӗлли пек итлӗн. 
Якур, чӗлхӳ пӗрре кӑна пулсан та 
Сӑмахусем — кашни ик-виҫӗ питлӗ.

* * *
Каллех мӑйне тӑсать ав хура ту...
Тен, унӑн тӗп тӗллевӗ — хурату? 
Ҫапах, тем пек пахматсӑр талайпа та, 
Кун ҫутине хуплаймӗ хӑрату.

* * *
Вӑрҫу... Хӳтӗленни e тапӑнни?
Ӑҫта ӑна тӗп-тӗрӗс хак пани?
Виҫӗ тӳре виҫ тӗрлӗ шухӑшлать тёк — 
Пурах-ши чӑнлӑхне шыраканни?

* * *
Ял-йыш! Уничерен пыл ҫулӗпе ӑсатрӑн, 
Ҫу ҫулӗпе киле килме пил патӑн.
Лере инкекӗ те, нуши те пулчӗҫ,
Эс вӗсене ҫӗнсе пыма вӑй ятӑн.

* * *
Лартать те вӗлле хурчӗ сӑннине — 
Туйса ҫӳретӗн эс ыратнине.
Ҫапла пӗр ҫын чунра тымар ярать те — 
Кӗтрет пек эс упратӑн ун сӑнне.

* * *
Шур сухалсем ай шухӑш шухӑшлаҫҫӗ, 
Шутла-шутла пӗрне-пӗри калаҫҫӗ:
— Атӑл атте ик ҫыранне ҫапсан та 
Ҫыранӗсем ҫав вырӑнтах юлаҫҫӗ.

* * *
Асилтерсе юман кӳлепине 
Ҫӗр чӑмӑрӗ тек ҫӑмхалать ҫулне. 
Кашни этем, пурнӑҫ пурнап тесе, 
Касать хӑй ларакан турат кӑкне.

* * *
Пуян е чухӑн, ӑслӑ е ухмах, —
Ҫӗр кашнинех калать пёр пек сӑмах:
— Ак алӑк уҫрӑм, ырӑ ҫыннӑм, кӗр, 
Манран эс пулнӑ, пулӑн манӑнах.

* * *
Кӗр мӑнтӑрне ылтӑнласа укӑлчари cap хурӑн 
Ҫӗр ҫичӗ мӑнукне пуҫтарчӗ Ерентей маттуррӑн. 
Ыйтаҫ мӑнукӗсем:

«Эй, асатте, ӗмӗрӳнте мӗн турӑн?» 
Аслашшӗ евитлет: «Мӑйӑр катса тӗш турӑм».

* * *
Айпи, ҫиҫместӗн эсӗ хӗвелле,
Юрру юхмасть асамлӑ кӗвӗлле.
Анчах калаҫнине итленӗҫемӗн 
Чун варринче ҫиҫме пуҫлать шевле.

* * *
Аваллӑхсем шӑваҫҫӗ анӑҫа,
Людовиксем тухаҫҫӗ манӑҫа.
Поэт сӑмахӗ, ҫӗрлехи кӑвайт пек,
Сирет хӑюллӑн сӗм хура каҫа.



МЕСКЕР ТЕНИ УСАЛ, 
МӖСКЕР ТЁСЕЛ

* * *
Эй, Шетмё Михали! Матгур этем, 
Ҫул хыттине эс ҫухатмарӑн тем: 
Сӑввусене сулахайпа ҫырсан та 
Ялан калатӑн сылтӑм шухӑшсем.

* * *
Хумне пӗр тикӗс авӑсса 
Выртать мӑн тинӗс калаҫса:
«Чипер ӑса эп ҫул паратӑп,
Памастӑп ҫул тӳнтер ӑса».

* * *
Ҫӳлте вӗҫет пӗр ушкӑн кайӑк хур, 
Умра — сӑр кирпӗчлӗ тӗрме-кантур. 
Шалтан тӗсет чӗр ҫиҫӗм евӗр куҫ: 
«Кунта сана валли те вырӑн пур».

* * *
Cap кайӑк юрламан сад пахчине 
Кӗрес килет-и санӑн ҫуркунне? 
Поэтсенчен пӑрӑнакан хаҫат та 
Пӗлтерӳпех ҫӗклеймӗ чӗрене.

* * *
«Кӗрен ҫеҫкӳпе илӗртен улмуҫҫи, 
Телейлӗ-и эсӗ, кала, Униҫҫи?» — 
«Телейлӗх пирки ҫакӑн пек ыйтиччен 
Малтан каласамӑр: мӗнре ун виҫи?»

* * *
Расул Гамзатов, Хусанкай, Ухсай — 
Утаҫҫӗ виҫҫӗн, Шупашкар, пуҫ тай. 
Казбек лерен шур ҫӗлӗкне хывасшӑн 
Виҫ улӑп чӑвашра тӗл пулнӑ май.

* * *
«Ҫилленнипе лартаймӑн ҫил арманӗ, — 
Час-час калатчӗ Сармантей Раманӗ. — 
Кӳренӗве сирме пӗлсен кӑна 
Йӑванмӗ, тӳнмӗ пурӑнӑҫ кӑрманӗ».

* * *
Чӳкӗн вун улттӑмӗш кунӗ.

Ҫеҫпӗлпе вӑранатӑп. 
Шӑхасанӑн та Теччӗн вӗҫсе ҫаврӑнатӑп. 
Евпатори, Кейӳ, Кашкӑр Сӑрчӗ... Унтан 
Ҫӗнӗ юр ҫутипе килӗме таврӑнатӑп.

* * *
Миҫе ҫул кӗтрӗ вӑл ҫурт хута каясса! 
Раштав умён вырнаҫрӗ унта савӑнса. 
Иҫмасса, кӳршӗме тепӗр виҫӗ кунтан 
Килӗнчен тупӑкпа илсе тухрӗҫ йӑтса.

* * *
Ир тӑрап сӑвӑ шухӑшӗпе,
Каҫ выртап сӑвӑ шухӑшӗпе. 
Сӑвӑҫ-ши, сӑвӑҫ мар-ши тесе 
Тек шутлап хам ҫинчен тӑршшӗпех.

* * *
Хӑш чух чунра туятӑп ҫӗкленӳ,
Хӑш чух ав пусахласшӑн кукленӳ. 
Ҫӳҫ-пуҫ кӑвакарсассӑн та пулин 
Иртме пӗлен-ши эс, иккӗленӳ?

* * *
Тахҫан, Пӑлхар патшалӑхӗ пӗтсен, 
Чӑваш ҫӗн ҫӗрелле куҫса килсен, 
Ҫӑлкуҫ тупать пӗр вӑкӑр вӑрманта. 
Апаш никӗсленет ҫав вырӑнта.

* * *
Пӗр ҫын ӗҫе кӗме пырсассӑнах 
Тӳресене калать ҫапла сӑмах:
— Мана, атьсемӗр, пуканне ҫеҫ парӑр, 
Эп укҫине тума пӗлеп хамах.

* * *
Тӗлӗнтерет шур сухалсен ӑс-тӑнлӑхӗ! 
Илер-ха ак пӗр ҫаврине кӑна:
«Атьсем, ӑҫта пур ҫынлӑх вӑрлӑхӗ — 
Ҫав вырӑнта пур ҫылӑх вӑрлӑхӗ».

* * *
Ача чухне ярсаттӑм эп Шетме 
Хам ӑсталанӑ пӗчӗкҫӗ кимме.
Хӑш тинӗсре ҫӳрет-ши вӑл паян?
Май ҫук-ши халь ӑна чӗнсе илме?

* * *
Чуна уҫса ярас хӗвел-сӑмахӑм,
Эс ҫитӗн тунсӑхланӑ урхамахӑн 
Тесе кётсе ларас-им ман сана?
Ҫук, хирӗҫех тухап! Ӑҫта уртмахӑм?

♦ ♦ ♦
Чӑн ывӑл-и? Киле, ҫав урама 
Инҫетлӗх витӗр пӗлӗ уйӑрма.
Ҫапла Кайсын Кулиев чӑвашран 
Хӑй умӗнчи пек курнӑ Чегема.

* * *
Ҫавал енче хыҫа юлать Ямаш, 
Кӑтартрӗ сӑрлӑ автанне Кӑмаш. 
Укӑлчара хапха уҫать такам...
Кам пултӑр ӗнтӗ? Хамӑр Саманташ!

*  *  *

Те юмахне вӑлтмашкӑн хыпӑнатчӗ — 
Ӗшне куккукӗ вӗҫсӗр авӑтатчӗ.
Тата мӗскер? Тата... ҫав ӗшнере 
Ыталанса ларатчӗҫ хӗр те каччӑ.

* * *
Палюк кӗпе ҫӗлетрӗ пурҫӑнран.
Пӳрт лартрӗ. Ӗнтӗ кая мар ҫынран. 
Палюк укҫа тӑвуҫӑн шухӑшлать: 
«Тата мӗскер илем-ши пурнӑҫран?»

* * *
Чӗкеҫӗм, тӳпене ҫапать сенкер,
Кил, пӗр-пӗрне тепре савса илер.
Каҫ кӳлӗм, сарӑ кайӑк сас парсан, 
Каллех часрах ҫак вырӑна килер.

6. Юрий Сементер.

* * *
Йӑлтах, йӑлтах илессӗн ырлӑх ытамне 
Этем хӑй аркатать тёнчемёр тытӑмне. 
Ун пек чухне мӗн тутӑр ҫут ҫанталӑк? 
Ирӗксӗрех ҫёклет вӑл океан хумне.

* * *
Ҫын умӗнче тухас тесе ырра 
Май ҫук йӑпӑлтатать тӳре-шара.
Хаҫат ҫапаҫҫӗ, эй, укҫа тӑкаҫҫё...
Мӗн пулнӑ-ши вара? Суйлав, ара.

* * *
Хисеплӗ хӑтапа тӑхлач,
Ҫакна шута илни пӑсмасть:
Чие ҫулҫи ӳксе пётмесӗр 
Ҫич юр ҫусан та хӗл лармасть.

* * *
Каллех кӗрӳшӗн ҫӳҫӗ-пуҫӗ тӑрмӑк, 
Кин питӗнче — куҫҫулӗ уснӑ хӑрпӑк. 
Эй, ҫамрӑксемӗр, пуҫӑра ан усӑр, 
Кил вучахне чӗртме паратӑп шӑрпӑк.

* * *
Вичкӗнлетрӗ йӗкӗт ухӑ йӗппине, 
Тивертесшӗн пулчӗ пӗркӗт чӗрине. 
Кӑлӑхах хӑйратӑн сӑннуна, тӑванӑм, 
Пӗркӗт те хӑпартрӗ хӑйӗн тӳпине.

* * *
О, Сафуан! Шур Атӑл хӗрринче 
Курай калатӑн эсӗ ир ҫинче.
Сан кӗввӳне аван илтетӗп эпӗ 
Атӑлалла васкан Ҫавал енче.

6*

* * *
Пульницаран, тӑванӑм, пӑрӑнсан,
Ун алӑкне уҫмашкӑн вӑтансан 
Кайран сана хӑйсем илсе каяҫҫӗ,
Йӑтса кӗреҫҫӗ... наҫилккапалан.

* * *
Хурамалсем — Ҫӗрпӳ, Йӗпреҫ енче, 
Самар та Авӑркас тӑрӑхӗнче...
Эй, Хурамал халӑхӗсем, пӗрлешӗр! — 
Тесе кӑшкӑрапах пӗррехинче.

* * *
Шур чул выртать ак... Калӑн, кӗрнӳкер: 
Чутланнӑ, тӳснӗ. Пурпӗр чип-чипер. 
Тата вӑл, ахӑртнех, вӑшкалсӑр тӑнлӑ, 
Ӑсне пули-пулми вакламанскер?

* * *
Пуҫлӑхсене, атьсем, юрамалла, 
Пуҫлӑхсене, атьсем, юратмалла.
Салтак уставӗнче ахаль-им ҫырнӑ:
«Асли патне ҫапла ҫывхармалла...»

* * *
«Кӑнтӑрлаччен ан ӗҫ. Чӑт, ҫӗр ҫӑтасшӗ», — 
Тесе вӗрентнӗ тет Пурхилӗн ашшӗ.
Ылтӑн сӑмах каланӑ вӑл пире,
Ӗҫчен сухаҫӑ, Ҫӗн Йӗлмел чӑвашӗ.

* * *
Эп тӗлӗнсе каятӑп Моцартран:
Хавхалану хӗлхем тӑвать ҫукран.
Чӗр ҫиҫӗмле ҫиҫет те шуҫӑмччен 
Ҫӗн опера хывать вӑл — «Дон Жуан».

* * *
Чӑн чӗрӗлнӗ! Чӑн чӗрӗлнӗ! Анчах 
Мӗн сӑлтавпа-ши туртӑнать янах: 
Кашни пӑхать хӑй тавралла сип-сиввӗн 
Паяр майри Морозова майлах?

* * *
Хитре сӑмах ҫаптарасси — пӗрре,
Паха хайлав ҫуратасси — тепре.
Ҫӗн кӑшӑла тирпейлӗн сӑвӑрмашкӑн, 
Тен, ҫил ҫукки чӑрмантарать пире?

* * *
Парнас сукмакӗсем ҫинче 
Ҫып-ҫывӑх сӑнсемех инҫе.
Вара Хусанкая уҫатӑп,
Туяп ун куҫӗнчи ӗнче.

* * *
Ҫӑрха ут чӗлпӗрне йӑтать ҫӑрхах. 
Тӗшше пур сиенрен сыхлать ҫурхах... 
Сӑмах тени — ик енлӗ: ҫӑмаха та 
Пӗри парать ик хак, тепри ҫур хак.

* * *
Тӗнчемӗр — тӗрлӗ: Шурӑ Керменре 
Щербицкий ал парать Сементере. 
Унтан тухсассӑн ик ыйткалакан 
Калаҫҫӗ: «Сӑвӑҫ, хӗрхенсем пире».

* * *
Тус хӑлхине кӗртес тесех калам:
Мӗн ӗмӗр уншӑн айӑплӑ такам.
Хама кӑштах эп уйрӑмрах куратӑп: 
Пур ҫылӑхшӑн та айӑплӑ эп хам.

* * *
Ирӗксӗртен тивет тӳре пулма,
Тивет ҫемҫе пукан ҫине ларма. 
Ирӗксӗртен — татӑклӑнах калатӑп — 
Парнас ҫине май ҫуккӑ хӑпарма.

* * *
Тимуш еврей ҫуртне кӗрсе курасшӑн. 
Май пулайсан хӑй еврее тухасшӑн.
— Еврей-и эс? — ыйтать унран хуралҫӑ.
— Хмм... Ҫук.
— Эппин, вӗҫтер тархасшӑн.

* * *
Укҫа пухать сӑрлавҫӑ Якуркка.
Поэтсене чӗнесшӗн Якуркка.
Вӗсем чӑваш малашлӑхне мӗнле 
Курни ҫинчен пӗлесшӗн Якуркка.

* * *
Туясӑра каларӗ туялли:
— Уксах вӑл — уйрӑм пултару палли. 
Элкер те, Хусанкай та уксахланӑ, 
Туя тени — ӑс-хакӑл япали.

* * *
Шыв анчё. Мӑн Ҫавал хӗррипеле 
Ҫӳрет поэт хӑй шухӑшӗпеле:
«Ӗнер силлабо виҫипе юхатчӗ,
Паян сикет — хорей сиккипеле».

* * *
Ачи ҫырать акӑлчанла хайлав, 
Мӑнукӗ — французла тӗпчев-шырав. 
Аслашшӗ ҫӗр улми ҫине тухмашкӑн 
Илет чӗрес, чӑн-чӑвашла карлав.

* * *
Ялан ыйтап: «Ҫӳлти Аттемӗр, пар ӑс,
Ыр ҫынсемпе утса пырасчӗ харӑс».
Ҫапах та ватӑлсан кӑна ӑнлантӑм —
Кам пулнӑ Александр Гельфанд-Парвус.

* * *
Сунарҫӑ тек йӗрлет чее тилле.
Леш пытарать йӗрне яланхиллех. 
Сунарҫӑ-сӑвӑҫ, тупнӑ шухӑшна 
Каллех ҫухатрӑн... шӑнкӑрч чӗппилле.

* * *
— Пуҫна ан ват, ӑсна ан яр сая, —
Тет кантӑк витӗр капӑр кӑсӑя.
— Ҫӗр аялта, ҫӳлте кӑвак тӳпе,
Ытти вара, тӑванӑм, йӑлт суя.

* * *
Санпа пӗрле пулас килнипелен 
Ӳпле эп турӑм хӑмӑш ҫыххинчен. 
Вӑрманалла самантлӑх ҫеҫ тухсаттӑм — 
Ман ӳплере... вырта парать ҫӗлен.

* * *
Те шурӑ акӑш пултӑм эп, те варкӑш — 
Вӗҫес хавасӑм — ҫут тӗнче сарлакӑш. 
Анчах ҫитсессӗн алӑкӑр тӗлне 
Сасартӑк пӑрӑс ячӗ хучӗ тахӑш.

* * *
Чуна кӑвар пек пӗҫертет кӗвви,
Анчах ытла та сулчӑ-ҫке сӑвви.
Ах, васкаса нумай тӑвать-ҫке йӑнӑш 
Ҫемье ҫавӑрнӑҫем кун-ҫул тӗвви.

* * *

Кӗрлет эстрада хӑлхана ҫураслӑн.
Йӑлттам ҫи-пуҫ та электронлӑ сасӑ.
Епле аванччӗ, тантӑш-тусӑмсемӗр,
Ҫак шӑв-шавра кӑшт чун тени пулсассӑн.

* * *
Пуҫри шухӑшӑма уйла-уйла,
Калас сӑмахӑма суйла-суйла 
Пӗрре килте эп тӑр пӗччен ларатӑп,
Тепре тус-юлташпа кӗрлеп туйла.

* * *
Хӗр йлес чух, ачам, ан тыт нӑхта,
Ҫӗн чӗн йӗвен туяниччен тӑхта. 
Урхалӑхра курӑс пӑяв курас тӑк 
Мӗнле хак парӗ ман пулас хӑта?

* * *
Ӗмӗтӗмри сӑртсемпеле тусем,
Сире эп ыталап ватӑлнӑҫем.
Ҫӳлтен пӑхсан авантарах курнаҫҫӗ 
Айӑпӑмсем... тата ҫылӑхӑмсем.

* * *
Калаттӑм чӗрӗк ӗмӗр каялла:
«Поэт сӑмахӗ — хаксӑр япала».
Паян, укҫа мала тухса пыруҫӑн,
Сӑмах хакне те тупрӗҫ пулмалла.

* * *
Тек тӑрӑхлатчӗ хам ентеш Хаджи:
«Пул, — тетчӗ, — хамӑр сӑмахсен патши». 
Паян урхалӑх, чӳлӗк ҫӗтнӗ евӗр 
Пӗтсе пырать чӗлхен тути, шӑрши.

* * *
Пирӗн енче ӗлӗксенче шӳтлетчӗҫ: 
«Вӗт-шакӑрсем вӗсем йӗрсех ӳсеҫҫӗ». 
Ман шутпала, вӗсем йӗрсе ҫеҫ мар, 
Вӗсем... ҫил хирӗҫ вӗрнипе ӳсеҫҫӗ.

* * *
Мӗн айӑп турӑм сан умра эп, сӑвӑ? — 
Чунра лӑшне пами ҫӗклетӗн тӑвӑл? 
Тин ҫеҫ кӑштах лӑпланнӑ пек пулатӑп, 
Ҫав самантрах ҫапан эс ҫӗнӗ савӑл.

* * *
Поэзи ӗҫӗ — футболпа пӗрех:
Хӑш чух тапса кӗртетӗн эс тӳрех.
Тепӗр чухне ирччен ларсан та мечӗк 
Тарасшӑн хапхана кӗмесӗрех.

* * *
Вакки ҫук чух ваклатӑн мӑн укҫа 
Пӗрре те уямасӑр тухӑҫа.
Йӗрки кирек ӑҫта та ҫав майлах-мӗн: 
Кӑштах вӗтелтӗн — юлтӑн эс хыҫа.

* * *
Усал та, ырӑ та ялан ик енлӗ.
Пулӑмсене хаклас тесен йӗркеллӗн 
Вӑрра та ӑнланма тӑрӑшмалла:
Чыссӑр ӗҫе ирӗксӗртен вӑл ернӗ.

* * *
Эс, ачам, кӑлӑхах итлеместӗн мана — 
Хӑш чухне ҫил уҫать умӑнти сукмакна. 
Асӑрха: Кремль ҫине вырнаҫтарнӑ ялав та 
Ҫил ӑҫтан вӗрнине чип-чипер пӑхӑнать.

* * *
Хавхалану, ҫӗн мехеле пуҫ тай,
Аннах явап ҫинчен манса ан кай.
Ав Кӗҫтенттин: «Шел, кётнё пек тухмарё», — 
Тет «Нарспине» ҫырса пётернё май.

* * *
Чӗлхемӗрте мӗн ӗмӗр йӑлтӑр-йӑлтӑр 
Ҫиҫсемччӗ, пулӑх кӳрекен ҫут ҫӑлтӑр.
Эс тӑлӑх мар: ав Авиценна амӑшне те 
Ҫав сумпалах ят хунӑ ашшӗ — Ҫӑтӑр.

* * *
Вӗренме те ӑс кирлӗ,
Ӗҫлеме те ӑс кирлӗ.
Ҫын ҫинче ҫын пек пулма 
Ӑспа пӗрле чун кирлӗ.

* * *

— Пулман пулсассӑн ҫакӑ ик ҫыран 
Ҫавал мӗнле юхатчӗ-ши ыран?
— Ан тӗлӗн, тусӑм. Шыв та ҫын пекех: 
Хӑйӗн ҫулне вӑл хӑй уҫать ялан.

* * *
Кӑтартрӗҫ: Меккӑра чулпа хӗнеҫҫӗ 
Шуйттансене, килсе сиенлесрен. 
Хивреленсен те тӗрлӗрен конфесси 
Кив тӗн выртать чӗп-чӗрӗ никӗсре.

* * *
Ирпе ирех сӗнет паян чӗре:
— Тен, ятлар мар, — тет, — хамӑрӑн чире? 
Тен, калаҫсассӑн ҫепӗҫҫӗн, ачашшӑн 
Ҫӑмӑллӑхне вӑл паратех пире?

7. Юрий Сементер.

* * *
Килнех тесе кайӑк сӑмси ларттартӑм,
Каяп тесе те пичетне пустартӑм.
Йӑл ҫиҫӗм евӗр ҫиҫсе иртнӗ пурнӑҫ 
Командировка ҫеҫ — ҫавна ӑнлантӑм.

* * *
Куккук авӑтнине тӑнлать Куҫук.
— Ҫук-ҫук, ҫук-ҫук, — тет вӗҫӗмсӗр куккук.
— Мӗн ҫук пирки эс хурланан, чӑпарӑм?
— Ик ӗмӗр пурӑнмашкӑн майӗ ҫук.

* * *
Хуламӑра ҫурхи илем кӗртеҫҫӗ,
Урам ҫӑкисене каллех иртеҫҫӗ.
Пире те ҫав майлах иртсе тӑрать 
Шӑпамӑр — те тӳре вӑл, те тирпейҫӗ?

* * *
Кайӑк йӑви те, ҫурт та — ҫав тӑмах.
Хыпар — усал-и, ыр-и — пӗр сӑмах.
Мӗн ӗмӗр тӑршшипех —ниҫта хӑпмасӑр!— 
Пирте ҫӳреҫҫӗ тамӑк та ҫӑтмах.

* * *
Си в сӑмахпа ҫапса хуҫа-хуҫа 
Хӑйне ҫынран ӑсла хурать хуҫа.
Ун ӑшӗнче — витӗртерех пӑхас-тӑк —
Чун вырӑнне чӑштӑртатать укҫа.

* * *
Чун тухӑҫӗ кӗрешӗ анӑҫпа,
Ӗҫ туртӑмӗ тавлашӗ канӑҫпа.
Пӗрре хӗвел хура тухас пулсан та 
Эпир, тӑван, пурнар-ха шанӑҫпа.

7*



______________________________________________________________ 100
0-0 4 0  СО <Х<> <УО <Уч<> <У\<> <Х<> <Уч*> <W> <УО О/ч*»

* * *
Ку ӗҫӗ ӗнтӗ пулнӑ ёлёкех,
Анчах паян кёрет ман тёлёке:
Вантер Курийёпе Хёветёр Павлов 
Каяҫҫӗ Танӑш витӗр Элӗке.

* * *
Шкулта ҫав ачана ӑнланаймарӗҫ,
Чӑн-чӑн пӗлӳ палли лартса памарӗҫ.
Анчах та пурнӑҫ авӑрне лексен 
Вӑл пулчӗ никамран маттур хастарӑҫ.

* * *
Лашуна васкатса ан хӗне пушӑпа.
Нушапа эсӗ килнӗ, каян нушапа.
Ҫич синкер хушшинче такӑнса ак ӳкен те — 
Пускилӳ хак парать сӑхсӑхуҫӑн: «Шӑпа».

* * *
Пуҫран тухсан та шурӑ пас пек пӑс 
Килпетсӗр сӑмахпа ӗҫке ан пӑс.
Тыт асӑнта: ар ҫын ӗҫкин илемӗ — 
Вут-хӗмлӗ ҫиҫӗм евӗр ҫивчӗ ӑс.

* * *
Тавах! Умра кӑлтӑртатать ҫӑмха.
Хӑлха ҫунаттинче — хура тӑмха.
Эп ҫӑтмаха пӗрре те асӑнмастӑп,
Хам ирӗкпех кӗретӗп тамӑка.

* * *
Йӑмраллӑ ялӑм, ытарми кӗтесӗм, 
«Вӗҫ, вӗҫ куккукупа» хитреччӗ эсӗ. 
Мӗн пулнӑ-ши сана? Укӑлчара 
Каҫ-каҫ янрать «Огинский полонезӗ».

* * *
Чун варринчи тымар-ҫылӑхӑма 
Taca Аттемӗр пулчӗ кӑклама. 
Кӑкларӑм терё. Пурпӗр хама хам 
Пултараймарӑм эпӗ каҫарма.

* * *
Cap кайӑк пек пулас киленӳпе 
Ши! шӑхӑртӑм эп кайӑк ҫеммипе. 
Сас пачӗ ват юман ҫинчи ҫӑхан 
Ӗҫ тухаймасть, тӑванӑм, тенё пек.

* * *
Тӑван кӗтес, ан тив, эс чухӑнрах, 
Ҫавах чуна туртатӑн хытӑрах. 
Ахаль-им тинӗс урлӑ, тундра урлӑ 
Афиноген васкать Шупашкара?



103______________________________________________
<W> <X*> <>/0 <K°> o^> <w> <й̂>

* * *
Ax, йӗкелӗм, йӗкел, каҫхине 
Мӗншӗн ӳкрӗн лаптак чул ҫине? 
Халь, кала-ха, мӗнле яраян 
Шур чул витӗр тымар ҫиппине?

* * *

Юратӑва пуҫ тайнипе пӗрлех 
Унран асӑрханма та пӗлмелле. 
Куратӑр-и, уй варринчи юман 
Ҫиҫӗмпеле ҫунса каять епле?

* * *
Ӑсран-тӑнран тухсассӑн вӗрилле 
Юратӑва ӑсатрӑмӑр пӗрле.
Анчах та вӑл вӑранчӗ, тӑчӗ, пычӗ: 
— Мӗскершӗн пытаратӑр чӗрӗлле?

* * *
Ҫулӑмпала ҫунса ларать шерпет.
Улах саманчӗ — ытарми тивлет. 
Пӗрне-пӗри ӑнланмасан, чӗкеҫӗм,
Тур панӑ вӑхӑт уссӑрах иртет.

* * *
Мӗнле хитре хӗрарӑм, эй, тӗнче, 
Асилтерет вӑл тӳпери ӗнче.
Анчах... ҫывӑхарах пырсан ӑнлантӑм: 
Эрех ташлать иккен ун ӑшӗнче.

* * *
Леонардо да Винчи ансат сӑрӑпа 
Кӑмӑла сӑнарланӑ куҫри кӑварпа. 
Ҫулӗсем иртнӗҫем улшӑнать-мӗн тӗнче: 
Халь хӗрсем кӑтартаҫҫӗ пире... кӑвапа.

* * *
Мӗнле илем ҫурхи ҫеҫкелӗхре,
Мӗн чухлӗ шанӑҫ ҫуллахи ӗҫре!
Кӗр мӑнтӑрӗ кӗрсессӗн пӳлмене 
Пуш анкарти те хӑйне май хитре.

* * *
Ай-хай пуян чун туртӑмӗн арчи! 
Унтан та ытларах-мӗн сунарҫи: 
Сана чӗнет ҫӗр тӗрлӗ илӗртӳлӗх, 
Анчах та эсӗ — масар ен тарҫи.

* * *
Пылак сӑмах юхать — ӑҫта виҫи? 
Шерпет шӑнкӑртатать — ӑҫта виҫи? 
Уйӑх алки пек харшӑ айӗнчен 
Каллех cap хӗр сӑнать — ӑҫта виҫи?

* * *
Тав тунӑ куркана, тӑван, тытма пӗл, 
Тӑван кӗрекине пуҫна тайма пӗл. 
Сӑрин сипетлӗхне чунпа туйсассӑн 
Уяв шайӗпеле сӑмах тупма пӗл.

* * *
Ҫурхи уйра ҫӗрӗк улма шырать ача. 
Кӗпи ун — лӗпӗр-лӗпӗр кайнӑ улача... 
Пӗр чӗптӗм ҫӑкӑрсӑр,

пӗр хӳтлӗхсӗр пулсан та 
Илӗртетех ачалӑх — пуш пахча.

* * *

Кӗмӗл кермен лартма шут пур тесе 
Ентешӗм пит калаҫрӗ ҫӗкленсе.
Паян вара хӑйне масар ҫине 
Пытаркӑҫ лавӗ кайрӗ тиесе.

* * *
Аннеҫӗм, эп те Чантӑра каям-и? 
Унта паян килет чӑваш Хаямӗ. 
Ӑслӑ ҫынна куҫран пӑхса илсен 
Чее шӑпа, тен, хӑвӑрт улталаймӗ?

* * *
Калаҫҫӗ: хулпуҫҫи тытать пуҫа, 
Ӑс-тӑнлӑ пуҫ — этемшӗн чӑн хуҫа. 
Туйӑмӗпе пророк пекех пулсан та 
Ҫынсен тӗрекӗ кирлӗ сӑвӑҫа.

* * *
Ман вӑхӑтри ҫынсем астумалла 
Уйра шӑрт евӗр юлнӑ хӑмӑла.
Яш сӑвӑҫ, сан пулса пӗтмен юрру 
Хӑмӑл пекех шӑртларӗ кӑмӑла.

* * *
Эх, пӗчӗк пӳрт... Мӗнле вӑл шавлӑччӗ, 
Малашлӑх сассипе вӑл савӑкчӗ.
Халь ун патне пырса пуҫ тайрӑм та — 
Ман еннелле ҫурӑмӗпе вӑл ҫаврӑнчӗ.

* * *
Лука калать: «Христос ҫуран утатчӗ, 
Чапран та, укҫаран та пӑрӑнатчӗ...» 
Халь кур-ха эс, епле ҫиҫсе пырать 
Таса аттен ҫут «мерседес» хӑлачӗ.

* * *
Халь кам пуян? Чее этем пуян.
Кӳрше путар та — ху мала тухан. 
Тӗлӗнмелле: синкерлӗ юхӑмра 
Паян чиркӳн те пур-мӗн бизнес-план.

* * *
Этем касать ӳсес хыр-чӑрӑша, — 
Часрах услам тӑвасшӑн тӑрӑшать. 
Вӑрманӗ тӗлӗнет: «Ҫын ӑслӑ теҫҫӗ, 
Мӗнре вара ун ӑсӗ, апӑрша?»

* * *
Сисмен ҫӗртен эп хӑвӑртрах утатӑп, 
Алла хитре чечек ҫыххи тытатӑп. 
Чӗкеҫӗм, кашни кун сана валли 
Чи тивӗҫлӗ сӑмахӑма шыратӑп.

* * *
— Мӗнрен сипет илет ҫурхи ҫаран? 
Ӑҫтан хавхалану илет вӑрман?
— Пур чӗрӗлӗх хавхалану илет 
Юратуран, савни, юратуран.

* * *
Хама тарӑхнипе ҫыхсаттӑм тӗвӗ.
Анчах та сан чунри асамлӑ кёвё 
Ачашшӑн салтрӗ тӳртӗнле тёвве... 
Санра иккен тёнче ыррин тёллевё.

* * *
Тутартӑм эпё чёнтёрлё кёпер 
Санпа каҫса ҫӳрес тесе чипер.
Пире пёр-пёринчен сивётекенё 
Пулайрӗ тӑчӗ чёнтёрлё кёпер.

* * *
Ешер, чечек, ешер кӗреннӗн, шуррӑн, 
Сёрен ытамё пек, пахчаҫӑм, ҫурӑл, 
Юрлатӑр шӑпчӑк... Унсӑрӑн, тӑванӑм, 
Пире тӗп тӑвӗ электронлӑ юрӑ.

* * *
Кантӑксенче поп ташӑсем кӗрлеҫҫӗ, 
Вун хутлӑ ҫурчӗсем тӑр-тӑр чӗтреҫҫӗ. 
Пӳртре сикет ҫатми, витри, хуранӗ, 
Тимӗр ҫынсем тискер шава итлеҫҫӗ.

* * *
Ачам, хитре ларан эс ут ҫинче.
Анчах ут яриччен Трак пуххинче 
Суха туса уя шуратмаллаччӗ 
Пиҫен хупланӑ Ункӑ хӗрринче.

* * *
Сар кун ҫӗршывӗ — Атӑл тӑршшинчи 
Чулман, Нухрат, Шур Атӑлсен тӗнчи. 
Ҫӳл тӳпери мӑн Алтӑр ҫӑлтӑр евӗр 
Ҫиҫмест-ши унӑн авалхи ӗнчи?

* * *
Чӑваш мӗн ӗлӗкрен, мӗн авалтан 
Ҫын-мӗн ҫинче сӑмах пит вакламан. 
Ҫакна тӗнчемӗрсен хутлӑхӗнче 
Саккун тесе шутланӑ Унтриян.

* * *
— Мухтавлӑ лирик, каҫсерен тухса 
Ларатӑн эсӗ ҫӑлтӑрсем суса...
— Ан чӑрмантар мана... Кӗтетӗп эпӗ 
Хавхалану саманчӗ анасса.

* * *
Ҫӗр ҫывӑрми ҫыратчӗ Улаксар,
Кӑтра пӗтрешкинчен юхатчӗ тар... 
Таҫта кайса ҫухалчӗ ун сасси?
— Пама пӑрахнӑ теҫҫӗ гонорар.

* * *
Эй, Сементерём, эсё кам пулан?
Ҫапла хакланипе, тен, ҫырлахан?
Эс — шур ҫӳҫрен пёрре те хӑрамасӑр 
Яш ёмёре ватта ҫавӑракан.

* * *
Лӑпкарӗ ҫичӗ тинӗс анлӑшӗ,
Йӑл кулчӗ ҫичӗ ту йӑпатмӑшӗ,
Ҫапах татах та ҫывӑхраххӑн 
Эс курӑнтӑн, ҫуралнӑ Танӑшӑм.

* * *
Кантӑк пӑрӗ ҫинче — ытарми чечексем, 
Юмахра кӗмӗлленнӗ асамлӑ хӗлхем. 
Чӗрери туйӑма кӑшӑла ҫыхиччен 
Вӗҫрӗҫ кайрӗҫ умран кунӑмсем-ҫулӑмсем.

8. Юрий Сементер.

* * *
Ma Одер шывӗ урлӑ каҫрӑн тетер,
Ма Эльба кӗперне кисретрӗн тетёр. 
Хӑвӑр пӑшал тытса курмарӑр та — 
Мана салтак пулнишӗн халь тиркетӗр.

* * *
Эй, сӑвӑҫ тусӑмсем, хастарлӑ халӑх, 
Тытар черкке ӑшра ҫӗн вут хыпмалӑх, 
Вара ҫывӑхарах курнать Парнас,
Ун тӑрринче яр уҫӑлать ҫӗн алӑк.

* * *
Кӗтсеттӗм пурнӑҫран сӑваплӑ ырлӑх. 
Мана каларӗҫ: «Ҫурални те ҫылӑх». 
Вара пачах та ҫук-шим, тӑвансем, 
Иртнипеле малашӑн ҫураҫулӑх?

* * *
Ҫӑлтӑрах та витӗр ҫул выртать.
Ҫав ҫул пире ӑҫта йыхӑрать?
Ҫав кӗмӗл ҫул, туссем-тантӑшсем, 
Ҫамрӑклӑха тӳнтер тавӑрать.

* * *
Хӑй йӗркипе пырать тӗнчемӗр ӗҫӗ. 
Ӑҫта ун пуҫӗ, хӑш енче ун вӗҫӗ? 
Этем унпа хирӗҫӗве кӗрес тёк — 
Тӳрех сӳнсе ларать малаш инҫечӗ.

* * *
Чечек ҫыххи ак ӳкрӗ татӑлса. 
Тулличчӗ уйӑх — юлчӗ катӑлса.
Ҫӗр ҫаврӑмне пылпа кулач сӗнсен те 
Санпа вӑл калаҫаймӗ чарӑнса.

8*

* * *
Ҫук, ывӑнмасть тӗнчемӗр мыскари, 
Саккун кӗнекине уҫа-уҫа 
Ҫӳҫ илтерме хушсассӑн Мускаври 
Шупашкарти кассах татать пуҫа.

* * *
Тӗлӗрет ик кӗпҫеллӗ пӑшалӑм.
Тен, ӑна авӑрлас кӗр енне?
— Тыт мана, янратсам, — тет кавалӑм, — 
Ҫын ӑнланмӗ кӑрал кӗввине.

* * *

Куҫран савса пӑхать вӗри хуплу та, 
Кӗрнеклӗн пӑсланса ларать вӗри шӳрпе. 
Аннеҫӗм, ҫӳреен-ши эсӗ тутӑ 
Сан ятупа эп кашӑк хунипе?

* * *
Пылак та йӳҫӗ... Хирӗҫлет пуль тейӗн 
Вёсен тути-маси пёр-пёрине,
Ҫапах пылак сӑмах калас тесессён 
Ҫынсем йӳҫҫи сыпаҫҫӗ хӑш чухне.

* * *
Чӑнлӑх кӗҫ килессе ан шансам эсӗ пит, 
Ху пӗлетӗн: этемӗн ик куҫ, икӗ пит. 
Сулахай сылтӑма ҫӑмӑлах ӑнланаймӗ, 
Ҫавӑнпа ултава ултавпах эсӗ вит.

* * *
Лараҫҫӗ иккӗн. Виҫҫӗмӗш кӗрет. 
Халап-юмахӗ хӗрнӗҫем хӗрет.
Хуҫи ыйтать: «Тата кама ҫиер-ши?» 
Пуш панккава ҫапла татать кӗрет.

* * *
Эп хаҫат туянап. Ячӗ ун — «Тӑр-тӑри».
Тем хыпарӗ кӗтсе ик енне яр уҫатӑп. 
Паччушки! Сиксе тухрё парне пек, хуҫа пек 
Аякри штат хӑни — Колорадо нӑрри.

* * *
Лӗх-лӗх кулса тӑрать чее тёнче:
Раҫҫейӗн сумё — пеней шайёнче.
Хуҫа ӑна ыран ҫӗклес пулсассӑн —
Хак паянах ӳсет сентресенче.

* * *
Юр кайнӑ чух епле-ха эс пултарӑн 
Юр макӑрать, юр парӑнать теме?
Юр хӑй вилет, анчах ҫакать таврамӑр 
Пахчи ҫине шап-шурӑ шӳлкеме.

* * *
Кашнин — хӑй ҫулӗ, хӑй утан урамӗ, 
Хакланӑ чух ҫакна маиса ан кай: 
Ухсай пичче «Тилли юрри» юрламӗ, 
«Кӗлпук мучи» хайламӗ Хусанкай.

* * *
Пӗлӗтпеле ҫӗр пичӗн чиккинче 
Ӑрша вылять хӗвел чӗрҫийӗнче.
Пире пилленӗ ҫамрӑк ӗмӗрсем 
Хура чӗкеҫӗн ҫунатти ҫинче.

* * *
Чакӑлланса ларать ав хура ту. 
Хӑпарасах тесен — ҫакна асту: 
Хӑпарнӑ чух аллу-уру та ҫӗклӗ, 
Аялалла антарӗ — ҫунату.

* * *
Телейшӗн эс ҫунатӑн кӑлӑхах, 
Шыра-шырах юлатӑн тӑлӑха.
Телей тени килсен килет самантлӑх, 
Асра тытсам ялан ҫак чӑнлӑха.

* * *
Ем-ешӗл юррине юрлать ката,
Хумсем юхать мӑнаҫлӑн аната...
Хӑлат пек ярӑнса вӗҫес килет,
Анчах пире тӑлланӑ таната.

* * *
Мӗн пӗчӗкрен хушса пырса маттурлӑх 
Пире ялан кӳресшӗн эсӗ ырлӑх...
Анчах сана хисеплеме пёлмесёр 
Эпир мён чухлё шар куратпӑр, сывлӑх?

* * *
Уйри шур чул тӗсерӗ куҫӑмран:
«Салам сана, тӑванӑмҫӑм...» — «Камран?» — 
«Пин ҫул калле шӑпах ҫак вырӑнта 
Пӑлхар юрри юрланӑ юрӑҫран».

* * *
«Эй, вӑрман, чӗрери асапа йышӑнаймӑн-ши?» 
«Эй, уй-хир, пуҫӑмри хуйӑха пусараймӑн-ши?..» 
— Ах, атьсем, никама та ан ҫӳрӗр сӗнсе,
Килӗр, кӳрӗр хама, — терӗ татӑклӑн амӑшӗ.

* * *
Тӗлӗнмелле: хам ҫул шутне ҫухатрӑм,
Ҫыра-ҫыра хисеплеме пуҫларӑм.
Мӗн калама пӗлем-ши кун пирки?
Хӗпӗртесех пуҫлас, тен, ҫӗнӗ ярӑм?

* * *
Тухтӑрӑма ҫакна пӗлни пит кирлӗ: 
Тӑван чӗлхем тухатнипе эп чирлӗ.
Ытах кӑмӑлӑма ҫӗклес тесессӗн 
Манпа пупле-ха чӑвашла эс вирлӗн.

* * *
Васильев, Федор... Кӳршӗ пулнӑ май 
Пӗрле сӑмах суйларӑмӑр нумай.
Пит шел, пичче... Чӑваш кӗвви ҫинчен 
Кампа халь калаҫам-ши? Ҫуккӑ шай...

* * *
Кӑҫал кӑрлачшӑн тав тӑвать пуль нарӑс: 
Ял-хулине, хир-вӑрманне пӗр харӑс 
Хӗл Мучисен шап-шур патшалӑхне 
Илсе каять ҫил карӑнтарнӑ парӑс.

* * *
Ача кӑкӑр патне ӑнтӑлнӑ пек, 
Тӳпе ытамӗнче туйса тӗрек 
Чӑваш ырашӗн сӗрӗшен ани 
Cap хӗвеле пуҫне таять-ҫке тек...

* * *
Тин ҫеҫ-ха сӳнчӗ кӑкӑрти кӑвар, 
Шӑпам каллех сӗнет кача тӑвар. 
Тӑванӑмсем, умри йывӑрлӑха 
Шӳт-кулӑша мӗнле-ши ҫавӑрар?

* * *
Несӗлсене пилленӗ Пихампар, 
Ҫулсеренех пире пӗрер хӑм пар 
Тесе ыйтсан чикен-ши хӑлхуна 
Е тарҫуна текех палласшӑн мар?

* * *
Ӗнер вылятчӗ йӑмпӑлтак пулли, 
Паян ейӳ выртать ҫырма тулли... 
Ялтан та тухаймарӑмӑр пулсан — 
Уҫать-ши хапхине Хусан хули?

* * *
Хурах пусса ҫӳренӗ-мӗн Тиллит, 
Хурсем пусса ӑсатнӑ-мӗн Тиллит. 
Хӑйне хурсем хупӑрласа илсен 
Хур кайӑк пулса вӗҫнӗ-мӗн Тиллит.

* * *
Шухӑшӑмпа ҫӳлте вӗҫе-вӗҫе 
Манмарӑм-ши эп хамӑн тивӗҫе? 
Ахальлӗн ма хӗвеллӗ ирсерен 
Ӳркевлӗн ҫеҫ тытап лаҫри ӗҫе?

* * *
Ах, аннем... Ҫемҫен кӑна утаттӑн,
Тен, ҫӗре амантасран хӑраттӑн,
Ман тӗле тухсассӑн ҫавра ҫил 
Пурпӗр ҫавӑрса яма пултартӑн.

* * *
Пӗлетпӗр пурте: кӑткӑн пӗр тӗллев — 
Татах ҫӗклесчӗ пысӑкрах тиев.
Пӗр чӑваша эп витӗрех куратӑп,
Ун чи юратнӑ ӗҫӗ — ҫынҫиев.

* * *
Килсе вырнаҫрӗ шӑпчӑк пахчана.
Ҫӗн сывлӑш ҫитрӗ пӗтӗм таврана.
Чим, хапхара — ҫӗн тупӑк... Ҫуркунне те 
Илсе кайма пӗлет иккен ҫынна.

* * *
Усалли ялан ырра йӗрлет,
Вёсен ҫулӗ йӗкӗр-йӗкӗрлех.
Мӗн тӑвайӑн: путсӗр Каина та 
Асилеҫҫӗ Авельпе пӗрле.

* * *
Юрать, матери мар сӑмах,
Вӑл ҫӑмӑл варкӑш пек анчах. 
Ахальлӗн вӑл пулса каятчӗ 
Ҫӗрӗмӗртен йывӑртарах.

* * *
Туссем, пирте ачалӑх пурӑнать:
Е ывӑлӑн, е хӗрӗн вӑл анать,
Унта вара, ҫӗн сыпӑк хутшӑнсассӑн, 
Мӑнук пулса алла вӑл таврӑнать.

* * *
Кантӑкран кӗресшӗн ӑмӑрт кайӑк. 
Ман кӗрекере ларать cap кайӑк. 
Иккӗш пӗр-пӗрне ӑнланмасан, 
Чим-ха, эп каллех тӑвап-ҫке айӑп?

* * *
Пахчасенче пиҫсе хуралчӗ иҫӗм, 
Тӳпесенче ҫиҫсе ӗшенчӗ ҫиҫӗм.
Эп ҫеҫ ҫунса тухас пек тунсӑхлатӑп, 
Самантлӑха та манӑҫми савниҫӗм.

* * *
Мана эс пӗр сӑмах та каламарӑн, 
Каҫ-каҫ чӗре юрри те юрламарӑн. 
Пӗрре куҫран пӑхса илнипелех 
Хӗлхем пулса чунра ҫӳре пуҫларӑн.

* * *
Ма кӑтартрӑн мана эс ҫакна, укӑшка: 
Пӗр хӗрпе ирӗлсех калаҫать упӑшка. 
Чӳречеҫӗм, халех карруна эп каратӑп, — 
Ман маттур упӑшка ҫӳрес ҫук унашкал.

* * *
Эй, сӑвӑҫӑ, пуҫна усса ан лар, 
Куляннипе кураймӑн пархатар.
Хӗвел пёр пек савать иксӗмӗре те,
Ун ӑшшипе пӗрле ҫунат хушар.

* * *
Ик кил хушши, ятулӑх, ҫывӑхлӑх.
Пӗрле кайса касар-и ҫулӑклӑх?
Мӗн калаҫни, кулни, пускилӗмсем, 
Хушшӑмӑра ан кӳрттӗр ҫылӑхлӑх.

*  *  *

Туссем, ан шырӑр тӳпере Турра,
Вӑл пурӑнать чунра, юратура.
Ыр хум вӑйне туять пул сан чӗремӗр — 
Эпир те ҫав сӑваплӑ юхӑмра.

* * *
Ҫил арманӗ пулса ҫаврӑнтӑм,
Йӗлме тупан пулса ярӑнтӑм.
Пурпӗрех ҫу ҫулӗпе кайса 
Пыл ҫулӗпе киле таврӑнтӑм.

* * *
Ярнатӑп эп ачалӑх сӑпкинче:
Умра юмах пек ҫаврӑнать тӗнче.
Чи ҫывӑх сӑн, чунпа, куҫпа пӑхсассӑн, 
Хӗвел пек ҫывӑх, хӗвел пек инҫе.

9. Юрий Сементер.

* * *
Сана шанаттӑм, ҫывӑх ҫын шутлаттӑм: 
Чи вӑрттӑн шухӑша санпа пайлаттӑм. 
Халь пӗлтӗм: эсӗ сутӑнчӑк иккен,
Ман ӑш-чике кӗрсе вырнаҫнӑ атом.

* * *
Ҫынна усалпала тавӑракан —
Усал валли ҫӗн вӑрлӑх акакан.
Кам тарӑхнӑ — килсемӗр ман пата,
Эп усала ырра ҫавӑракан.

* * *
Пӗри мана чикме сӗнесшӗн мул. 
Калать: «Мул пек пуян та ӑслӑ пул». 
Анчах ҫын тӳпине илсе чиксессӗн 
Вӗсем валли тӑрса юлать-ҫке чул.

* * *
Мӗн чухлӗ ҫӗнтерӳ кёперё 
Вӑрҫӑ чухне хывма тивмерё?
Пёр каҫмине хывтараканё —
Алга, кёперҫӗ элтеперё.

* * *
Шупашкар керменӗ улӑпланчӗ,
Манӑн кантӑк хӗвелтен хупланчӗ. 
Шырасан кунта та пур сӑваплӑх: 
Ӑраскалӑм пускилпе пайланчӗ.

* * *
Пур ҫӗр те ҫывӑх, пӗтӗм халӑх — лайӑх, 
Паллаш та пурӑн ӗмӗр савӑнмалӑх. 
Ҫапах чӗре уявӗ варринче 
Тӑрать чӑваш — хама ҫуратнӑ халӑх.

9*

* * *
Патшасемшӗн кӑна кирлӗ пулӗ эс, ҫар, 
Вӑрҫӑра юн тӑкни этеме кирлӗ мар. 
Тырӑ-пулӑ хумхантӑр, ешертӗр пахча, 
Хӑтлӑх кӳтӗр ҫурт-йӗр — ак мӗнре пархатар.

* * *
Лапка-лапка тӑман ҫӑвать, ҫӑвать...
Мулкач сикет те ҫӗнӗ йӗр хывать, 
Кунсем-ҫулсем иртсе пыни ҫинчен 
Тӑватӑ чикӗмпе хыпар тӑвать.

* * *
Аслашшӗн мӗн пурри — мӑнукӗн ҫук, 
Мӑнукӗн мӗн пурри — аслашшӗн ҫук. 
Ҫапах ҫынсем ватӑпала вӗтте 
Пёр пек тесе калаҫҫӗ тепӗр чух.

*  *  *

Тӑп-тӑр шывра кӗркке вылять пӗр ушкӑн, 
Карасшӑн хаклӑ теҫҫӗ пылчӑк, юшкӑн. 
Ҫапла, пӗри чунне таса усрать,
Тепри вара — чысне те сутӗ мулшӑн.

* * *
Ӑспа ҫиҫен сӑмах та пит аван,
Хӗмленекен сӑмах та пит аван.
Анчах та виҫинчен иртсе кайсассӑн 
Сутса яраҫҫӗ иккӗш те ялан.

* * *
Укаллӑ улӑх ӳхлӗмлӗхӗнче 
Ухик шӳрпе пӗҫерчӗ пӗринче.
«Юрать, мана ҫунтар халь, — терӗ курӑк, — 
Кайран эп шӑтӑп сан тӑпру ҫинче».

* * *
Аҫу та ҫӗрелле ҫывхарнӑ сан,
Аннӳ те тӑхӑр йӳн хӑпартнӑ сан. 
Хӑвна та ҫав шӑпах пил панӑ тетӗн. 
Шанни аван. Ҫапах та — асӑрхан.

* * *
Мухтав лаша тытма пӗлекене, 
Мухтав укҫа тытма пӗлекене.
Ҫапах та вӗсенчен те ытларах 
Мухтав сӑмах тытма пӗлекене.

* * *
Ҫынна тӳрех виҫесӗр ан мухта — 
Сӑмах ҫырлахтараймӗ вӑхӑта.
Ҫӗн ҫил килсе вӗрет те пӗринче 
Хӑвнах тӑхӑнтартса ярать нӑхта.

* * *
Чуру пек пӑхӑнсассӑн та, шӑпа,
Ялан йӗрлен эс касмӑк пушӑпа.
Ӗнер тата... Пуҫ тайрӑм ҫеҫ сана — 
Пӑхап: сикет тюлень пек мӑн шапа.

* * *
Ан тив, вӗретчӗр пысӑк хуранпа,
Ма вӗҫӗм хӑрататӑр тамӑкпа? 
Укҫаллисем урӑх ҫӗре лексен те 
Эп тамӑкрах пулатӑп халӑхпа.

* * *
Ҫаклатнӑ пек тӑха ҫине тӑха 
Ҫак ҫын ҫырать ҫӑха ҫине ҫӑха, 
Куҫран нимскер пулман пекех пӑхма 
Вӗреннӗ ик ураллӑ аҫтаха.

* * *
Пёр пин ҫумне тепре хушать хёсмет, 
Иккӗшӗнчен те куланай ёмет.
Чиркӳ те сутӑнасшӑн укҫана...
Таса чунли, тен, ешёл Киремет?

* * *
Хӑйле шӗкблчесе ларса кӑйтта 
Тупать ӑслайҫӑ сумлӑх та пайта. 
Тепри ӑна хирёҫленҫи тӑвать...
Суйи пайтах-ха. Чӑнлӑхё ӑҫта?

* * *
Сӑмах илтетён е усал хыпар, 
Кулянӑва тымар яма ан пар.
Пиҫен те йыт пырши тымар ярсассӑн 
Ай-яй тӑпӑлтармашкӑн ҫӑмӑл мар.

* * *
Камсем эпир? Эпир чӑваш пулатпӑр, 
Пин ҫул хушши ҫак ҫулпала утатпӑр. 
Ӑҫта эпир утатпӑр? Мал енне,
Мӗн утнӑ пеккӗн хамӑра шыратпӑр.

* * *
Чукча, чечен, чӑваш... Кашни расна, 
Пӗрпеклӗхӗ — «ч» сас палли кӑна.
Ҫапах, чили пулсан та, чех пулсан та 
Пӗр хӗвелех-ҫке ӑшӑтать ҫынна.

* * *
Чӑвашӑн пулнӑ лайӑх ен — сӑпайлӑх, 
Ӑна вӑл кӳнӗ ҫирӗплӗх те стайлӑх.
Халь, ӗмӗр чулӗ ҫавӑрттарнӑ май, 
Ҫыхланчӗ ҫӗнӗ туртӑм, вӑл — сыпайлӑх.

* * *
Хитре ҫине хитре хӑваласа,
Пикем, йӑлтах-ҫке кайрӑн ҫухалса. 
Кайран ыр кӑмӑлли асна ак килӗ,
Ун чух ӑна тупан-ши шыраса?

*  *  *

Пур халӑх уяса пурнан чикке 
Асӑрхамарӑн-шим, япшар пике? 
Пурнӑҫунти пӗртен-пӗр телее 
Миҫе хутчен пайласшӑн эс икке?

* * *
Ӑҫта мӗскер малта пырать? Чеелӗх. 
Ҫапла пурнать ку таранччен этемлӗх. 
Мӗн кирлӗ ЦРУ хыпарҫине?
Пире шӗкӗлчеме шырать вӑл меллӗх.

* * *
Хӑш чух хӗвел кӑтра шур пӗлӗт витӗр 
Магнит пайӑркипе тӗлленӗ евӗр 
Вӗрин пӑхса илет ҫынсем ҫине,
Эпир вара телей ҫав мар-ши тетпӗр.

* * *
Пурнӑҫӑмра хыпаламарӑм пурҫӑн,
Укҫа мана хӳтӗлеймерӗ хурҫӑн...
Шӑпам, манра эс айӑп ан шыра,
Санпа чӗрре эп кӗмӗп ҫукшӑн-пуршӑн.

* * *
Ку ял мӗн сӑлтавпа-ши савӑннӑ?
Ҫынни выртать рет-ретӗн вӑрӑм кавӑнӑн. 
Эх, ӗҫкӗ... Эх, уяв... Ҫӗн уйӑх та 
Ҫавна курса халь хуҫӑлас пек авӑннӑ.

* * *
Ӗнер тӗпре тӑратчӗ пӗр виҫе,
Паян унпа ҫухатӑн тивӗҫе.
Эй, тӳресем те хуҫасем! Мӗн-ма 
Пӗр чӑнлӑха пайлатӑр-ши виҫҫе?

* * *
Капмар юманлӑхри лутра шӗшке 
Cap мӑйӑрне тума ай йывӑр-ҫке. 
Тӗнче тени вӗҫӗ-хӗррисӗр аслӑ, 
Ҫапах чуна ытла та тӑвӑр-ҫке.

* * *
Тар шӑрҫине сапа-сапа Хумма 
Тупӑк тумашкӑн савалать хӑма.
Ах, хыр ҫункавӗ... Ҫаврака сӗвемӗн 
Масар хыпарӗ пек ӳкет ума.

* * *
Илтсе салтакӑн хӗлӗх-шухӑшне, 
Туйса салтакӑн ҫиҫӗм-кулӑшне 
Юнашарта Омар Хайям тӑрать-шим 
Тесе пӑхаттӑм эпӗ хӑш чухне.

* * *
Сана ӗҫ кирлё, теприне — кану, 
Ӗшеннӗ чуншӑн хаклӑ лӑплану. 
Ҫапла хирӗҫӳсен ылмашӗнчен-мӗн 
Иӗркеленсе пырать аталану.

* * *
Каҫ сӗр урай, ирпе каллех ирех тӑр, 
Шывӗпеле вут-шанкине кӳрех тӑр... 
Талӑкӗпех кураймӑн канлӗх эс 
Пуҫлӑхунта ларать пулсан ефрейтор.

* * *
Юртать Хушка... Килӳ ҫывхарнӑ май, 
Тӑванӑм, ӑслӑ лашуна пуҫ тай.
Ах, Сементер, ҫухалчӑк Сементер,
Сан ҫеҫ ҫулу пулмарӗ яла май.

* * *
Шыв айӗпе хура вӑйсем ҫӳреҫҫӗ,
Хаяр вӑйсем чӗре айне кӗреҫҫӗ.
Халь ҫил урӑх енчен вӗрет пулин те, 
Ҫук, иксӗлмест хура вӑйсен черечӗ.

* * *
Каллех иккен-ха тупӑнчӗ пирке.
Алла пулсассӑн — ҫи, кӑшла, тирке. 
Ҫын халь те кашкӑр шайӗнче юлсассӑн, 
Хӑҫан ҫитет-ши чӑваша йӗрке?



143______________________________________________
ОА <К*> <iO ОО ОчЭ <W> <W> <W> <V\<> ̂  <K°> <w> 3

* * *
Лайӑххи пур чухне усалли те пурах,
Юрату пур чухне ырату та пурах...
Мӗн ҫунать этемре — ҫав поэт чёринче,
Анчах кӑшт, анчах кӑшт, анчах кӑшт ытларах.

* * *
Хӑй асӗнчи мӗн пулнӑ-пулмана 
Ҫыравҫӑ йӑлт кӗртесшӗн романа.
Эпир вун ҫичӗ том ҫырса кайсан та 
Этем ӗмри — шур хут листи кӑна.

* * *
Сивӗ сывлӑмлӑ ир. Кил хунта, Мандельштам. 
Хытӑрканӑ чунна ал парса ӑшӑтам.
Эс хуллен утнӑҫем Натали йӗррипе 
Эп юман айӗнче йӗкел евӗр шӑтам.

* * *
Пӗрпеклӗх пур-ши: грӳн тата кӗрен? 
Иштек ачи тӗпчет ҫакна тӗпрен.
Шыравӗ сём Атилла ӗмӗрне 
Ӑна илсе ҫитерчӗ ерипен...

* * *
Ман Айташра кӑштах туркайлӑха курасчӗ, 
Туркай вучахӗнче кӑшт Айташа тытасчӗ... 
Вара чӑваш-пӑлхар уявӗнче 
Хӗмленӗччӗ ҫӗн шӑрану хӑвачӗ.

* * *
Малтан кунтиччӗ эсӗ, халь тулай,
Сук шывӗн тусӗ Карлин Микулай.
Сана чӑваш юррин тулай министрӗ,
Тен, тумалла яту ҫӗкленнӗ май?

* * *
Эс, Тӗрӗслӗх, хӗвел ҫути пекех,
Ҫитес ҫӗре ҫитетӗн пурпӗрех.
Аннах та ҫутӑпа танлаштарсан 
Ҫулу сан уҫӑласшӑн хӗнтерех.

* * *
Туссем, сум пичӗ килтӗр сумлӑхпа,
Тум пичӗ килтӗр чӑн ятулӑхпа.
Чӑвашӑн тӗп ӗҫне вара, туссемӗр,
Тӑвар чунпа та иксӗлми ӑспа.

* * *
Сиксе вӗрет мӑн ҫырмари пӗр авӑр. 
Туссем, тен, ку пирӗн йышри пӑлхавӑр? 
Айта часрах лӑплантарар ӑна,
Камра-ши тухату сӑмахӗ, калӑр?

10. Юрий Сементер.

* * *
Ытла хыт алхасан та иртёхен,
«Ярам-и, — терем, — сан енне ҫӗмрен». 
Халь ҫӗрӗпе куҫ хупманран пӑхап та — 
Хама ҫав сӑнӑ лекнӗ чӗререн.

* * *
Хамра ялан курса тӑрсассӑн айӑп 
Тус-йышӑма мӗнле-ха эп ятлайӑп? 
Ҫаплаччӗ эп хӗсмет кӳлӗмӗнче,
Халь — шухӑш шухӑшлавӗнче ҫапла эп.

* * *
Калаҫҫӗ: «Шаккӑр, шаккасан уҫаҫҫӗ, 
Ыйтма пӗлсен мӗн ыйтнине параҫҫӗ». 
Кӗрес ҫӗртен хыҫалалла пӑхап та — 
Ыйтас текенӗ мансӑр та нумай-ҫке?

* * *
Паллах, аван пӗтӗмӗшле пӗлӳ,
Анчах тӗпре халь — сутупа илӳ.
Туян йӳнӗрехпе, сут хаклӑпа —
Ак мӗн иккен вӑл кӗтнӗ ҫӗнелӳ.

* * *
Тавах сана, кил умӗнчи йӑмра,
Тавах сана, ял вӑййинчи тӑмра,
Эп Эльба хӗрринче ҫӳренӗ чух 
Сас панӑшӑн унта пыра-пыра.

* * *
Аннем, юлашки хут куҫран эс пӑхрӑн, 
Ик сӑмах ҫеҫ каларӑн: «Тӗрӗс пурӑн». 
Аннем, чӑнлӑх виҫи пулса каҫар,
Ытла, ытла нумай эп йӑнӑш турӑм.

ю*

* * *
Ян янраймасть чӗлхесӗр юлнӑ чан. 
Кил пушанать ача сас памасан.
Эй, чун ҫеҫки, эй, аслӑ юрату, 
Кашнин валли ӑшшу ҫитинччӗ сан!

* * *
Министр, эсӗ ӑслӑ, тав сана,
Анчах кӑткӑслӑхпа ан ил тӑна. 
Кунра-ҫулра тытса пырасчё пирён 
Сӑпайлӑ кӑткӑ йӗркине кӑна.

* * *
Юман ҫинчи виҫ ҫӗр ҫулхи ҫӑхан 
Хӑй пурнӑҫне хурланине курман. 
Ман мӗншӗн пурнӑҫа хурламалла, 
Вӑл тӳснине эп тӳсес ҫук нихҫан.

* * *
Итле тет ватӑ, хирӗҫме ан хӑй — 
Пурах ман сӑмахра та тӗрӗс вӑй: 
Лекмерё орден вӑрҫӑра, анчах та 
Ҫитерчӗ ҫупкӑ... Ворошилов хӑй!

* * *
Истори, тытса юл ҫакна асра: 
Ҫирӗклӗре, йӑмраллӑ пёр касра,
Иван Рони, Нямань, Мӗтри Ваҫлейӗ, 
Виҫ сӑвӑҫ ҫунатланнӑ харӑсах.

* * *
Эй, ҫӗр ҫавра, туссем, хӗвел ҫавра, 
Тӗнче вӗҫет хӑй тӗнӗлӗ тавра.
Телейлӗ эп: этемлӗхӗн капашӗ 
Паянлӑха ҫак ырӑ ытамра.

* * *
Тек мухтанать ят-сумлӑ пӗр ӑсчах: 
«Ҫынна нихҫан усал туман пачах». 
Ӑҫтан пӗлес: пурне те каҫарни,
Тен, чӗрере чӗртет усал вучах?

*  *  *

Хӗрарӑм туртӑнать арҫын енне, 
Арҫын сисет хӗрарӑм туртӑмне.
Тӗнчи мӗн авалтан ҫапла пулсассӑн 
Кам улӑштартӑр пурнӑҫ йӗркине?

* * *
Чечек пикем, сана куруҫӑн ӗлӗк 
Пӗрре те эп хывмастӑмччӗ-ҫке ҫӗлӗк? 
Мӗн сӑлтавпа эс тӑтӑн-ши пулса 
Каҫсеренех курнан асамлӑ тӗлӗк?



КӖЛ ЧЕЧЕКСЕМ ҪИНЧЕ 
МЕРЧЕН TYMAAM

* * *
Римсем, Женевӑсем те Парижсем — 
Тӗнчен ытарайми эрешӗсем.
Маншӑн тесен ҫырмаллӑ Танӑш ялӗ — 
Чун-чӗремри нихҫан сӳнми хӗлхем.

* * *
Мана сӗнетӗн ҫӗлӗк. Кирлӗ мар.
Ҫӑм атӑ парнелесшӗн. Кирлӗ мар. 
Сенкер ачалӑх тӗнчине, тархасшӑн, 
Пӗр кунлӑх та пулин, тӑванӑм, яр.

* * *
Хӗл умён те хӗрет тӳпе маччи.
Пахчан кашни ҫулҫи — хӗвел ачи.
Ак вӗрене парни анать ҫӳлтен,
Салам тет ылтӑн кӗрӗн тӑлмачи.

* * *
Чиркӳ енче ян-ян тусассӑн чан 
Ҫак йыхрава аса илеп ялан:
Ку ҫӗр ҫинче ик ӗмӗр пурӑнмастӑн,
Эппин, ачам, тархасшӑн, асӑрхан.

* * *
Шыв леш енче кӑмпа пекех сӑратӑр,
Тыркас ерсе чипер тырра ан кастӑр.
Эпир илес ятуллӑ хёрсене 
Ашшӗ-амӑш тӗрӗс-тӗкел усратӑр.

* * *
Ах, лайӑхчӗ мулкачи, ача пекех лайӑхчӗ, 
Алран апат ҫиетчӗ, килти чӗр чун майлӑччӗ. 
Анчах хусах ҫырминче иртнё раштав эрнинче 
Татрӗ унӑн пурнӑҫне Уҫӑп ятлӑ кайӑкҫӑ.

* * *
Хуҫийӗ каллех тарҫине ҫаптарать.
Хуҫийӗ каллех тарҫине хӑтӑрать.
Мӗн айӑп тӑвать-ши вара ун тарҫи?
Иккен, хуҫине сахалрах пуйтарать.

* * *
Вӗренесем, шур хурӑн — ылттӑн, ылттӑн... 
Пӑхса тӑрап — йӗрсе ярас пек хыттӑн — 
Ҫак саманта чарасчӗ пӗр эрнелӗх, 
Тытӑнтарма ӑҫтан тупам-ши тытӑм?

* * *
Ыраш уйне каҫхи сывлӑм ӳкмелле,
Ҫав сывлӑмпа тырра тутӑ кӗмелле.
Ҫӗр ӗҫлесе хуҫа пулас тесессӗн 
Хресчен ачин ҫакна лайӑх пӗлмелле.

* * *
Пурҫӑнах та тутӑр йӑмӑкӑм,
Шуҫӑм ҫути евӗр йӑмӑхӑм,
Пуҫа ҫыхса тухма пӗлем-ши 
Е алла тытам-ши, явлӑкӑм?

* * *
«Нихҫан та ан шутла ҫын тупӑшне!» — 
Тек хытаратчӗ ашшӗ ачине.
Анчах, эс кур-ха, пӗтӗм ҫут тӗнче 
Шутлать халь Абрамович укҫине.

* * *
Лӑплантарма ан тӑрӑшӑр мана.
Эп чакак мар, эп — чӗмсӗр тӑмана. 
Эсир пӗр харӑс чакӑлтатнӑ сасӑ 
Акар йытти пекех тулать чуна.

* * *
Сар кайӑк шӑратать шӗвви-шӗвви, 
Янрат Анат каса, Сентти кёвви.
Ыр ҫемӗпе ҫул уҫӑлса пырать,
Юр евӗр ирӗлет чӑрмав тёвви.

* * *
Мӗскер кӗтет ҫуралакан ҫынна?
Ум ра тумхах кӗтсе тӑрать ӑна.
Апла пулсан мӗскер вӑл пирӗн пурнӑҫ? 
Тумхах кӑна, туссем, тумхах кӑна.

* * *
Ҫуралнӑ хыҫҫӑн ҫыпӑҫтарнӑн ҫилӗм 
Манран ниҫта та уйрӑлмасть хам вилӗм. 
Ирӗксӗрех сиксе тухать ыйту:
Ӑҫта вара ман Турӑ панӑ килӗм?

* * *
Ҫынна пӑхӑнаймасть тӗнче йӗрки. 
Пӗтет кӗҫех ак пурнӑҫ кӗнеки. 
Пулсассӑн пулӗ тепӗр ҫич хутлам...
Мӗн калаҫас халь тин малаш пирки?

* * *
Ҫӳлтен кӗрпе тӑкӑннине кураҫҫӗ,
Вара ҫавсем: «Мӗн ку?» — тесе ыйтаҫҫӗ. 
Чӑн чӑвашла! Эппин, чӗлхемӗр, эс — 
Еҫҫей вӑхӑтӗнчи сӑмах хутаҫӗ!

* * *
Турат-тӗретлӗ Атӑлӑн вӑрри.
Ӑҫта чӗнет пире хасар юрри?
Услам кӗтсе сут тӑвиччен, хӑтаҫӑм,
Тура ҫерем уҫса акар пӑри.

* * *
Тӑванӑм, виҫ эрнелӗхе сана 
Паян яраҫҫӗ урӑх хулана.
Пуҫна ан ус: ҫак ҫутӑ тёнчене те 
Эпир килетпӗр вӑхӑтлӑх кӑна.

* * *
Ҫын пулаймарӑн — ӳпкелен хӑвна, 
Пӗччен юлсан — ятлатӑн юлташна. 
Ӑҫта элчелӗн улшӑнми йӗрки?
Кам тӗплӗн ӑнлантарӗ-ши ҫавна?

* * *
Мӗнле хӑват ларать-ши ҫиҫӗмре? 
Мӗскер арасланать аслатире?
Тен, пирӗнти кӑтӑрупа хаярлӑх 
Ҫӗр тавралла тӑвӑлланса ҫӳрет?

* * *
Аннеҫӗм, сӑввӑмсен йӗркисенче 
Эп пёрре мар юрларӑм сан ҫинчен. 
Анчах мёнле-ха ним те тӑваймарӑм 
Куҫна хупас самантусем ҫитсен?

* * *
Ир кӳлӗм, кӑнтӑрла-и е ҫӗрле — 
Ырӑпала усал ялан пӗрле.
Паян усалӗ ҫиелте пулсассӑн,
Ыран ҫавах ырри ҫӗнтермелле.

*  *  *

Ачам, инкек ҫитсе тухсан та чӑт, 
Вӑй ҫитерсе ӑна самантлӑх йӑт.
Вара эс пуҫ усманнине кура 
Усал ӑш-чикӗнче ҫухалӗ хӑт.

* * *
Кӗл чечексем ҫинче мерчен тумлам типет, 
Ҫут ҫӑлтӑр куҫсенче — пехетпеле сипет.
Паян — ҫулталӑкри чи чаплӑ вӑхӑт,
Тултар, сентреҫӗ, чи паха шерпет.

* * *
Шер питлӗ шерпикем, ик куҫунта — хёлхем, 
Ҫӳҫӳ ылтӑнланса тӑрать сӗвем-сӗвем.
И к черккере мёнле пёр пек шерпет,
Ҫапла пёр пек умри шӑпамӑрсем.

* * *
Пире кӗтсе йӑлтӑртатать кермен,
Чунра та чёрере хёвелленет термен.
Эпир пёр хӗм, пёр сывлӑш пулнине 
Мёнле пире нимскер те систермен?

* * *
Таҫтан мана ҫурма саспа чӗнеҫҫӗ... 
Салам, Тур панӑ хӳхӗм кучченеҫӗм! 
Айта тухар та шӑвӑнар кунтан,
Эпир хӗвел те уйӑх халь тӗнчешӗн.

* * *
Ахах-мерчен вӑййи пек чаплӑ иҫӗм 
Йӑлтӑртатать ку шерпетре, савниҫӗм. 
Ҫӗклер, эппин, часрах, мӗн-ма тесен 
Чунра ӗмрипелех ҫиҫеймӗ ҫиҫӗм.

* * *
Тӑвар, чечекӗм, халӑх йӗркине,
Илер хул витӗр йӑлтӑр черккине.
Вара шалтти хурар, ҫут уйӑх куртӑр 
Шӑпамӑрсем мӗнле пӗрлешнине.

* * *
Эппин, шухӑшласа пӑхар-ха халӗ: 
Ӑҫтан тухать-ши пурӑнӑҫ усалӗ — 
Шыв тӗпӗнчен е вӗтлӗх варринчен? 
Ҫук, хамӑртах ларать ун мӑк сухалӗ.

* * *
Ярӑмланать ав шуҫӑм алӑкӗ.
Чӑвашӑм, эс те тухӑҫ халӑхӗ.
Пуҫӑмӑра таятпӑр, Авиценна, — 
Пирте — cap кун тӗнчин ӑс-халлӑхӗ.

*  *  *

Шираз тӗнчипеле ҫӳренӗ май 
Гоклен йӑхне пуҫ тайнӑ Хусанкай.
Ҫут уйӑх пек пулса Махтумкули 
Ӑна калать: «Парнас тӳпи — сан шай».

11. Юрий Ссментер.

* * *
Вӑран, Хафиз — ак пирӗн Хурасан,
Кил, Саади — кӗтет ак Испухан...
Ахрӑмӑрсем Чӑваш енре ҫӳреҫҫӗ 
Шираз кӗвви тӑванлӑ пулнӑран.

*  *  *

Мухтав, Омар ибн Ибрахим Хайям!
Сан ҫумӑнта хама поэт теме епле хӑям:
Ҫӳл тӳпери ҫӑлтӑрсене куллен шутла-шутла 
Парнас ҫинчи ҫул ҫӑлтӑра эс ҫаврӑнтӑн паян.

* * *
Ӑстампулта та ҫул шырать чӑваш,
Катмандура та ҫул шырать чӑваш,
Эх, малтанах пӗлсе тӑрас пулсанччӗ —
Хӑш кукӑрта кӗтет пире малаш...

* * *
Kyp-xa: ҫерҫи улмуҫҫи пахчинче 
Ҫапать ҫунатне — шӑпчӑк евӗр юрласшӑн. 
Вӗчӗхҫӗ сӑвӑҫ сӑмах хӑртнинче 
Хура чунӗпе шурӑ сӑвӑ ҫырасшӑн.

* * *
— Аннеҫӗм, каласамччӗ: мӗн вӑл сывлӑм? 
Тен, вӑл ҫаран ахах-мерченӗ пулӗ?
— Ҫук, эп шутланӑ тӑрӑх, ывлӑм,
Вӑл — кайнӑ ӑрусен таса куҫҫулӗ.

* * *
— Тӑванӑм, антологи йӗркелеҫҫӗ,
Хӑш сӑввуна сӗнер яш ӑрӑва?
— Ҫамка ҫинчи тӑватӑ пӗркеленчӗк — 
Пурнӑҫӑмри чи витӗмлӗ строфа.

и*

* * *
Пӑшӑрханатпӑр, туялан туссемӗр, 
Пӑшӑрханма чӑнах та пур сӑлтав:
Унпа эпир кӗрешрӗмӗр мӗн ӗмӗр, 
Анчах... ҫап-ҫамрӑках ҫӳрет Ултав.

* * *
Мехелӗмпе путатӑп ыйӑха.
Тав Туррӑма ҫӑкӑрпала тӑваршӑн. 
Курап: выҫ кашкӑр ҫӗнӗ уйӑха 
Кӑтра путек тесе туртса ҫурасшӑн.

* * *
Мӑйракасӑр така пек мӑкла ун сӑмахӗ, 
Йышӑнаймӗ кӗсле ун кӗске хӗлӗхне. 
Пурпӗрех ҫак этемӗн пур хӑйӗн ахахӗ: 
Вӑл пӗлет чӑштӑр-чӑштӑр укҫа чӗлхине.

* * *
Пикем, эс вутӑш пек ишсе пыратӑн, 
Хӑвна кӑтра хум вӑййинче куратӑн. 
Маншӑн пулсан, хум ыталать сана, 
Эс меллӗн ун ытамӗнчен таратӑн.

* * *
— Ан пӑлхансам, юратакан чӗре, 
Мӗн-ма ҫаплах кӗретӗн эс чӗрре?
— Мӗншӗн тесен эп юратни, савни, 
Вут пек шӑранакан чӗрӗлӗхре.

* * *
Кала мана, Асанкасси пики,
Ӑҫта телейпеле инкек чикки?
Ӗнер санран хаваслӑ ҫын та ҫукчӗ, 
Паян хурли тупаймӑн сан пекки.

* * *
Мана эс пӗр сӑмах та каламарӑн, 
Каҫ-каҫ чӗре юрри те юрламарӑн. 
Пӗрре куҫран пӑхса илнипелех 
Чунра хӗлхемӗн хӗмлене пуҫларӑн.

* * *
Пахчасенче пиҫсе хуралчӗ иҫӗм, 
Тӳпесенче ҫиҫсе ӗшенчӗ ҫиҫӗм.
Эп ҫеҫ ҫунса тухас пек тунсӑхлатӑп, 
Самантлӑх та манӑҫайми савниҫӗм.

* * *
Ҫил сана ҫупӑрлать, кӗл чечекӗм. 
Шыв сана ыталать, кӗл чечекӗм. 
Манран ҫеҫ яланах, яланах 
Пӑрӑнса эс ҫӳрен, кӗл чечекӗм.

* * *
Тӗттӗмлӗхре пёр хуйхӑччӗ тёнчен, 
Ҫутӑлӑхра ҫӗр хуйхӑ халь тӗнчен:
Ҫуллен шӑртне ҫӗклет-мӗн океан... 
Мӗнрен килет ку? Ӑс тӳнтерӗнчен.

* * *
Тӗнчемӗр тӑрринче пурах-ши Турӑ?
Ан ыйт манран эс ун ҫинчен, маттурӑм. 
Ырсем тӑринччӗ тӑнӑҫ чӗрере,
Ҫав пархатар — сенкер тӗнчем те курӑм.

*  *  *

Ӑҫта выртан эс, Хветӗр Михали? 
Лӑпкать-и тӑпруна чӑваш алли? 
Тураттинчен инҫе вӗҫсе ӳксен 
Пулать-мӗн ҫулҫӑ ҫил вылямалли.

* * *
Ума хурса хӗрес ҫыруллӑ чӑкӑт 
Аваллӑх сассине тӑнларӑм, вӑхӑт. 
Ҫак пушӑт кӑшӑл тӗррипе утса 
Йӗррӳ ҫине ӳкетӗп пулӗ, Сӑхӑт.

* * *
Чупма пуҫланӑскер хуллен, лӳппер, 
Кӗҫех мала вӑл ӳкрӗ чип-чипер. 
Чӑнах иккен «кайри — мала» тени, 
Ҫавна кӑтартрӗ пирӗн Илепер.

* * *
Мӗнре пире чипер усран халал? 
Ӑҫта каять яш чухнехи вӑй-хал? 
Ҫакна йӑлтах пӗлсе тӑрать аван 
Шӑртланӑ йӗтӗн евӗр шур сухал.

*  *  *

Саккун капать: «Эп — сутӑнман хӑват». 
Аннах ӑна вуланӑ виҫ ваккат 
Пӗр чӑнлӑха виҫ тӗрлӗ ӑнланаҫҫӗ...
Поэт, эс мар-и чунлӑхлӑ тахат?

* * *
Ҫӗн кайӑк килчӗ — пуҫ таять чӑваш. 
Этем куҫ хупрӗ — пуҫ таять чӑваш.
Ҫак икӗ аслӑ тивӗҫ хушшинче 
Сипетлӗх сунталне туптать чӑваш.

* * *
Сӑвӑҫсенчен пӗри ҫырать виҫ кунлӑх, 
Теприн — хӑй виличчен ҫухалмӗ чунлӑх, 
Тата тепри вара, Гомер пекки,
Сӑмахӗпе палӑк лартать пин ҫуллӑх.

* * *
Пайтул, чӗтремӗ аллунта пӑлат,
Пуҫ усмӗ ҫул ҫинче хушка Хӑлат. 
Йышра шанса пӗтми этем пурри 
Чуна кушак чӗрни пек чӑрмалать.

* * *
Пӗри алла юман чукмар илет, 
Тепри тарса ӳкме хатӗрленет...
Хӑш чух вара, тӑванӑм, мухтани те 
Усаллӑхран хӑтӑлмалли меслет.

* * *
Ачалӑхӑм... Каллех эп ҫав класра. 
Омсем те биномсем, тен, ҫук асра, 
Алхаснӑшӑн ҫак кӗтесре тӑни — 
Яланлӑх ман ӑсра та ман чысра.

* * *
Пурнӑҫӑмра — тирке е ан тирке — 
Пурах вӗрентнине итлес йӗрке: 
Пӗлесчӗ санӑн, мӑшӑрӑм, мӗнле 
Мана тӑн пачӗ алӑри черкке.

* * *
Эй, Танӑшӑм, сана ҫырмаллӑ теҫҫӗ, 
Урамусем те кукӑр-макӑр теҫҫӗ,
Апла пулин те тӑрӑ кӳллӳнте 
Пуян ҫынсем килсе шыва кӗреҫҫӗ.

* * *
Калаҫрӑм эп Остер ҫӑкипеле, 
Калаҫрӑм эп Канаш йӑмрипеле. 
Шухӑшӗсем ик енӗн те пӗр пек-мӗн: 
«Ан тӗкӗнӗр, тархасшӑн, Ҫеҫпӗле».

* * *
Чапайӑмӑр, сан пулнӑ сумлӑ ӗҫ: 
Вылянӑ аллунта сӑваплӑ хӗҫ.
Ҫав хӗҫ ҫинче ирпе юрлать cap кайӑк 
Мӗнпур вӑрҫа чарас пекех кӗҫ-вӗҫ.

* * *
Мӗнпе виҫер, патварлӑх, сан вӑйна? 
Мӗнпе виҫер, хитрелӗх, сан чапна? 
Каларӗ шур сухал: «Виҫер, атьсемӗр, 
Ку чыслӑха чун виҫипе кӑна».

* * *
Эс, Танӑш ялӗ, — айлӑм тӗпӗнче, 
Цада аулӗ — ҫӳллӗ ту ҫинче.
Эпир вара, вӑтам шайпа пӑхсан,
Ҫав уйрӑмлӑх виҫин шӑп варринче.



173______________________________________________
<Уч̂ <К<> 0/\<> <V\<> <w> <к<> <к<> <к<> <к<>3

* * *
— Ытти чӗлхесенче, ӑсчах, кала,
Ма Шупашкарӑн ячӗ урӑхла?
— Хула ятне пӗрремӗш ҫыраканӗ 
Пёлмен ни вырӑсла, ни чӑвашла.

* * *
Чӑваш, эс анӑҫра та, тухӑҫра та,
Сив ҫурҫӗрте те, ӑшӑ кӑнтӑрта та... 
Тӑванӑмсем, ӑҫти Акатуйра 
Пӗрле эп ыталам-ши пурсӑра та?

* * *
Эй, шурӑ ҫурт, ӳкерчӗк пек илем, 
Чӳречинче ташлать хёвел-хёлхем. 
Анчах та... шурӑ пӳлӗмне кёрен те — 
Лараҫҫӗ... йӑл кулма пӗлмен ҫынсем.

* * *
Инҫетри ҫӗрсене ҫӑтмахри пек мухтанӑшӑн, 
Аякри шывсене ырлӑх евӗр ырланӑшӑн, 
Хурӑн вутӑ хуманшӑн тӑван вучаха 
Каҫарсам ывӑлна, тан таппи евӗр Танӑшӑм.

* * *
Шур кашкӑр — тӗрӗк тӳпинчи элем. 
Кун-ҫул йыхравӗ — чӗрери хӗлхем.
Мӗнле тытсан туллин эс кӑларан-ши 
Ҫак туйӑма, аллӑмӑрти калем?

* * *
Ивник йӗрки ансат та кӗвӗллӗ,
Ҫавал енчи кӗсле пек хӗлӗхлӗ.
Пӗр сӑввинче ав амӑшӗн йӗки те 
Юрра ярать ун ҫитмӗл чӗлӗхлӗн.

* * *
Ҫакна туйса тӑма чӗремшӗн лайӑх:
Пур ман пӗр кӑсӑя та пӗр cap кайӑк.
Вёсен чӳречери юррисемпе 
Йӗркеленсе пырать кашни ҫулталӑк.

* * *
Йӑхташӑмсем! Миттамӑра пуҫ тайӑр.
Вӑл — сив кӗлрен ҫӗн хӗм кӑларнӑ Тайӑр. 
Паян пире лекен пуҫкӑшӑльсем —
Ун ячӗпе ешернӗ чӗрӗ лавр.

* * *
Шутларӑм: шур кӑрлач-шим чӗнтӗрленӗ, 
Ман пӳлӗме асамлӑн эрешленӗ?
Раштав та мар, кӑрлач та мар, ҫунатӑм, 
Эс ман чунра хӗвел тӗрри тӗрленӗ.

*  *  *

Чечек патши — шёл роза — аллӑмра. 
Кӗҫех килте вӑл пуле сан умра.
Алан! Анчах ялти утмӑл турат 
Мӗнле ҫаплах пурнать-ха асӑмра?

* * *
Ҫемҫе тӳшек пек пусӑ анӗнче 
Куҫне уҫаҫҫӗ тулӑ та пӑри.
Калчамӑра ирхи тӑм сиввинчен 
Сыхлать тӑри юрлан сӑпка юрри.

* * *
Ту тӑрринчен ыйтсаттӑм эп ир кӳлӗм:
— Кала, мӗскер тени пулать вӑл ӳсӗм?
— Вӑл — ӗҫ, шырав, пӗлӳлӗх, пултарулӑх, 
Тата, тӑванӑм, шӑплӑх евӗр тӳсӗм.

* * *
— Автанӑм, ма пёрмай эс авӑтан,
Эп сӑвӑ ҫырнӑ чух, тархасшӑн, кан.
— Хуҫам, эп авӑтман пулсан этемлӗх 
Вӑранаяс та ҫукчӗ ыйхӑран.

* * *
— Сан пурнӑҫна йӗрлеп те, кукамай, 
Кукри-макри ай-хай ытла нумай...
— Атӑл атте улӑп шыв пек пулсан та 
Ҫавах тӑвать ҫӗр кукӑр юхнӑ май...

* * *
Пурне те юрама тӑрӑшакан,
Ҫакна шута илмелле мар-ши сан: 
Хӑвпа юлать-ши шухӑшун тымарӗ 
Мӗн пуррине йӑлт валеҫсе парсан?

12. Юрий Сементер.

* * *
Халь-халь чарӑнасла сике-сике 
Юртать юлхаввӑн юр ҫинчи пӳске... 
Раштав вӗҫленнӗ чух чӑваш хӗвелӗн 
Ури мулкач ури пекех кёске.

* * *
Чӑваш енре пур ҫакӑн пек кётес:
Унта телекурав яран та эс —
Ялан пуплет вӑл ҫармӑсла кӑна...
Ҫакна мӗнле-ши ӑнланма пӗлес?

* * *
«Ҫынна нихҫан та ан ӗнен, ан шан», — 
Тесе калатӑн эс мана ялан.
Вара хӑпса тусран та юлташран 
Шанчӑксӑрри пулса юлас-им ман?

* * *
Хӑй умӗнчен черетпеле иртӳҫӗн 
Ҫарне хуҫа пек тӗрӗслет ертӳҫӗ. 
Ҫапла ман хамӑн та пулас килет 
Таван чӑваш сӑмахӗсен кӗтӳҫӗ.

* * *
Ӗмӗрӗнче пин улмуҫҫи лартса 
Вӑл пурнӑҫ панӑ ӳстерсе, сыпса. 
Кӑҫал вӑл сыпнӑ туратсем каймарӗҫ... 
Чӗри... пахчаҫӑн... ларчӗ чарӑнса...

* * *
Пӑр пек сӑмахшӑн кӑмӑлсӑр ан юл, 
Шыври чул евӗр пӑр айне ан пул. 
Шыв шайӗнчен мӗн чухлӗ эсӗ ҫӳллӗ, 
Ҫавна ӑнлан та ҫӑмӑллӑн ал сул.

12*

* * *
Ҫынран ним пытарман хӗрарӑмран 
Шалт тӗлӗнсе ҫӳрерӗм эп кайран: 
Иккен, хӑпса ӑшри вӑрттӑнлӑхран 
Вӑл тасалать хӑй тунӑ ҫылӑхран.

*  *  *

Ҫулу, вут нуль тата тип-типӗ ӑвӑ, 
Майне пӗлсен, вут хыптараҫҫӗ хӑвӑрт. 
Ухсай йӗп вӗҫ пек пӗчӗк кунсенчех 
Ҫырса хурать тӗнче пек аслӑ сӑвӑ.

* * *
Каллех хытарнӑ евӗрлӗ урхалӑх 
Мӑн пуҫлӑх тӑн кӗртет пире ҫур талӑк. 
Тӳремӗр, эс тем пек ҫӳлте пулсан та 
Ан ман: сана йӑтса тӑрать ҫак халӑх.

* * *
— Мӗнле пырать, хӑта, ӗҫӳ-хӗлӳ?
— Ҫӗн йӗркелӳ, хӑта, ҫӗн йӗркелӳ:
Авал услам ӗҫне эп пит сивлеттӗм,
Паян пире — усрать суту-илӳ.

Не * *

Кейӗве ҫеҫкипе ҫупӑрлать каштансар... 
Эс ӑҫта, Кейӗве никӗсленӗ хасар? 
Куҫӑма курӑнать сакӑр сий сӗмӗ витӗр 
Сементер хулинчи ҫӗр чӗлхеллӗ пасар.

* * *
Пӑлхар хӑни, Еленков Лучезар,
Пире куҫран пӑхса шырать сӑнар.
Унтан калать: «Эй, шурӑ Шупашкарӑм, 
Эс — пирӗн несӗлти парка тымар».

* * *
Шухӑшӑма сума сӑвать ютри юлташ, 
Аннах ӑнланаймасть ҫумри чӑваш.
Хӑш чух, мӗн тӑвӑн, тӑван мар тӑван 
Ҫич ҫын урлах тӑсса парать лаваш.

* * *
Ытлашши мухтасассӑн — пите те хӗретӗн, 
Сивлесе хурласан — хирӗҫӳлӗх чӗртетӗн. 
Эп ҫакна асӑрхарӑм: ӑспа хакӑла 
Кӑтартмашкӑн пулать итлеме пӗлнипе те.

*  *  *

Ӳксе арканнӑ кантӑк пек ваклантӑмӑр, 
Пӗрне-пӗри вакка яма хӑтлантӑмӑр.
ГТуҫа инкек килсе ҫапсан кӑна 
Пирте пёр юн вылянине ӑнлантӑмӑр.

* * *
Вуларӑм пытару сехетёнче 
Ҫак ҫырӑва масар кёнекинче:
«Паян эс тантӑшна кунта ӑсатрӑн,
Кӗҫ ху та пулӑн ҫӗр ытамӗнче».

* * *
Йӑмрам, чи ҫӳллӗ туратту ҫине хӑпартрӑн, 
Ача чухнех эс Шупашкар кӑтартрӑн.
Халь хулари вун иккӗмӗш хутран 
Хам ӑнтӑлатӑп сан енне хӑлатӑн.

* * *
Утатӑп Шетмӗ хӗррипе. Хӑйӑртӗвӳ,
Ӗмӗр сассийӗн илтӗнет кӗввӳ.
Пӗр пӗрчӗ йӑл! ҫиҫсе пӑхать куҫран.
— Кам эсӗ?
— Эп пулап сан ӗмпӗвӳ.



е

______________________________________________ 184
Р А  Р А  Р А  Р А  P A  P A  P A  P A  P A  P A P P P A _ P £

* * *
Шыв кӗввине итлеп те пӗр кана,
Сан арыкна куратӑп, Фергана:
Ҫӳл тӳперен парашютпа ануҫӑн 
Эс йышӑнан Желтухин Германа.

* * *
Малашлӑха май пур-ши ҫип ҫапмашкӑн, 
Кайран ҫав йӗрпеле кӑна утмашкӑн? 
Май ҫук-тӑр ҫав... Мӑн юхан шывӑн та 
Ҫич хут тивет ҫулне улӑштармашкӑн.

* * *
Ыраш ҫӑкри — тутлӑхӗпе патша,
Кӗл чечекре — мухтатпӑр хӗм-шӑрша. 
Сан, ылтӑн, ни туту ҫук, ни шӑршу, 
Мӗнпе-ши хаклӑ эсӗ, апӑрша?

* * *
Мӗн кӗҫӗнрен параҫҫӗ аслӑ пил:
Тӑван ҫӗршыв, ял-йыш, ҫуралнӑ кил... 
«Тӑр ҫавӑншӑн пуҫпа та пурнӑҫпа», — 
Ҫапла калать пире Муса Джалиль.

* * *
Ҫӗр чӑмӑрӗ хӗвеллӗ ункӑра,
Алла пулин те ҫулӗ ун кӑра.
Епле сана мухтатчӗҫ, ырӑ ҫыннӑм, 
Паян вара эс — тӗттӗм сулнӑкра.

* * *
Калаҫҫӗ: «Ӗмӗр вӑрӑм, кун кӗске».
Ман еннеллех вӗҫет хура пӳске.
Калле тапса ямашкӑн вӑй та пур пек, 
Анчах, туссемӗр, кунӗ иртрӗ-ҫке...

* * *
Ҫыранри cap пуҫ — хӗвел ҫаврӑнӑш 
Ҫавалтан ыйтать: «Эс мӗн тарӑнӑш?» 
Шыв калать ӑна: «Каҫхине сӑна, 
Ҫӑлтӑрсем каллех пурте таврӑнӗҫ».

* * *
Атӑлах та хӗрри сарӑ тӑм,
Вӗршӗн евӗр вӗҫсе ларӑттӑм.
Хӑҫан ӳкессине пӗлес пулсан 
Тӳшеккине малтан сарӑттӑм.

* * *
Ҫӗрме пуян ҫынна мӗн кирлӗ?
Мулӗ ҫумне хушма мул кирлӗ.
Тарпа пиҫнӗ хура халӑха 
Ялта ял пек пулма чун кирлӗ.

* * *
Taca илем курсе пур вӑхӑта 
Капелла пек ларатчӗ шур ката.
Кунта халь — пин сӑвай пек хурӑн тӗпӗ 
Тата ак эпё, тепёр тунката...

* * *
Айӑпа кӗнине ӑнланса йышӑнатӑп,
Каҫарап тенинчен планах эп хӑратӑп.
Ма тесен ҫылӑха ҫӑмӑлпа каҫарни 
Курӑнать ҫӗнӗрен ҫӗкленес вӑй-хӑватӑн.

* * *
Сулахай аллупа эс иртнин хӗлӗхне карӑнтар, 
Сылтӑммин мелӗпе килес кун тӗшшине сыпӑнтар. 
Кирлине йышӑнса юттинчен хӑтӑлма хӑнӑхсассӑн, 
Ҫамрӑк тусӑм, пулать пурнӑҫра пархатар.

*  *  *

Афган тӑвӗсенче мӗскер шырарӑмӑр, 
Cap хӑйӑр хирӗнче мӗскер суйларӑмӑр? 
Чӗнмен ҫӗре пуҫна ан чик, тархасшӑн, 
Текен инкек картне чунра хӑвартӑмӑр.

* * *
Вӗри... вӗри... Тӳсмешкӗн ҫуккӑ чӑтӑм... 
Хускалмиех-шим шанчӑкӑм-ҫунатӑм? 
Чим, юрӑ килчӗ ак... Хам ҫырнӑ юрӑ. 
Йӑл кулчӗ, ыталарӗ... Эпӗ тӑтӑм.

* * *
Кӑвак тӗтӗм каять ҫӳлелле,
Кӗл, сивӗнсе, кӗрет ҫӗрелле.
Пире кӗтекенӗ те ҫав мар-и:
Ӳт — масара, чунӗ — вирелле.

* * *
Мухтав Турра: чунра пурах-тӑр сисӗм: 
Кӑшт каялла чакма ҫитертӗм тӳсӗм. 
Ята яман, чыса та ҫухатман пек, 
Калле чаксах, тен, пулчӗ пӗчӗк ӳсӗм?

* * *
Вӑй вылякан шывсен ҫӗн варё 
Таса уя икке пайларё.
«Сана ҫӗнтертӗм эп, этем!» —
Тесе вӑл тахҫанччен шавларӗ.

* * *
Сём ҫӗрлехи ӗҫе ир йӗрлени 
Кӑклайӗ-ши пирти усаллӑха;
Мӗншӗн тесен каҫ мӗн пулса иртни 
Тул ҫутӑлсан тухать вӑрттӑнлӑха.

* * *
Ырма-канма пӗлмен чӑвашӑм,
Калл ex эс ҫав юррах пуҫласшӑн.
Анлан, тӑванӑм: хушӑран 
Эп шӑплӑх сассине тӑнласшӑн.

* * *
Иртсе кайнӑ кунран ӑраскал кӗтесси — 
Шухӑшран шӑратас шурӑ пӳрт кӗтесси.
Ах, пулать-мӗн ҫынра хӑйне майлӑ чӑвашлӑх: 
Кайса ӳкнӗ ҫынна та тапса иртесси.

* * *
Анӑҫалла пӑхса пуҫа таяр-и,
Иртен куна ӑшпиллӗн тав тӑвар-и:
Хутса кӑларнӑ кӑмака шӑраннӑн 
Хӗмне сапса выртать хӗвел кӑварӗ...

* * *
Кӗрхи йӗтем тӳпемӗ евӗр кӑкӑр,
Ыр шухӑшсен ҫулне кӑтартнӑ ҫӑлтӑр,
Таса ӑнтӑлусен сӳнми хӑвачӗ —
Ак мӗн пулать вӑл, тусӑмсем, ҫӗн ҫӑкӑр.

* * *
Этем ӗмрийӗн тӑсӑмӗ — пӗр аршӑн. 
Мӗн-ма чӗрре кӗретпӗр кирлӗ маршӑн?
Ак пыл. Ак ҫу. Ак пӗр ӳпкевсӗр чунӑм,
Кӳр аллуна. Лар юнашар, тархасшӑн.

* * *
Ан такӑнсам, ачам. Ир такӑнсан — каҫчен 
Мӑн ҫул ҫинче выртса юлан пӗччен. 
Каллех нумай асапланмашкӑн тивӗ 
Кайри мала пулма май киличчен.

* * *
Сулахайра сӑрт-ту, сылтӑм енче — ахрат, 
Хӑлатӑм-урхамахӑм, ан хартлат,
Сирсе уҫми танатаран тухсассӑн 
Пике ҫакать мӑю ҫине нухрат.

* * *
Мухтавлӑ Кӑпрат ханӑн пуканне 
Пуҫ тайрӗ аслӑ кинӗ, Пукане.
Ҫавна туйса пиллет Ҫӳлти Аттемӗр 
Ӑспа-чыспа Аспарухсен ҫулне.

* * *
Умна ахрат ҫырми тухсан — эс пӑрӑнтӑн. 
Ҫулна капмар сӑрт-ту пӳлсен — эс ҫаврӑнтӑн. 
Хаяр ҫил-тӑвӑл хупласан — эс таврӑнтӑн. 
Пике ачашшӑн йӑл кулсан — эс парӑнтӑн.

* * *
Вӑтакас варринче вальс ташлать ҫавра ҫил... 
Вӑтакас варринчи варкӑшра — сирӗн кил. 
Вӑтакас варрипе, савнисен умӗпе 
Вӑтанан чунӑма илсе каҫ, ҫавра ҫил.

* * *
Урамалла виҫӗ кантӑк,
Карнис ҫинче ҫич чӗкеҫ.
Кунӗсем нумай пулсан та 
Ёмӗр тени пӗрре ҫеҫ.

* * *
Паланшӑн мӗн? Юр ҫутӑр та, кӗрт хывтӑр, — 
Чӑн-чӑн кӗрнек пухать вӑл сивӗре.
Ҫавӑн пекех, тӑванӑм, юрату та:
Ытамра мар пиҫет, тӗрӗслевре.

13. Юрий Сементер.

* * *
Сунатпӑр пӗр-пӗрне телей те сывлӑх, 
Ҫӳл тӳперен ҫӑвинччӗ тетпӗр ырлӑх. 
Шӑпах ҫав ырлӑха кӗте-кӗте 
Тӳпемӗр умӗнче тӑватпӑр ҫылӑх.

* * *
Студентӑм, эс хитре ларса пыратӑн, 
Ҫумра — мучи тӑрать аран-аран.
Эс хӑвӑн лармаллах тесе шутлан тӑк 
Чуну сан ватӑрах пуль ват ҫынран?

* * *
Мучи, пӗрмай кутамккапа хутлатӑн, 
Тен, ҫак меслетпеле пуйма шутлатӑн? 
Ку ҫӗклеме хывса пӑрах, тархасшӑн, 
Унпа... мӑнук чури пек курӑнатӑн.

* * *
Хӳхӗм ода шӑратрӑн — тавсси!
Ҫӗн сонет шӑрҫаларӑн — тавсси! 
Юратма пӗлекен сӑвӑҫ тивӗҫӗ —
Cap хӗрсен илемне мухтасси.

* * *
Кӗсйӳ пушанчӗ — пӗртте ан кулян, 
Ӗҫӳ ӑнсан каллех тулать вӑл сан.
Тус пулнӑ ҫын хӑвна сутса ярсассӑн 
Мӗн тумалла? Виҫ каҫ эс шухӑшлан.

* * *
Мӗнле халпа тӑрать ҫавра тӗнче,
Мӗн килӗ ҫулӑн ҫӗнӗ кукринче? 
Пикеҫӗм, ан шутла эс ним ҫинчен те, 
Пуласлӑх — кӗҫӗрхи ытамсенче.

13*

* * *
Сиссе юлмарӑм — каҫрӑм утмӑл урлӑ, 
Кӗҫех ҫитеп, тен, ҫӗн ҫыран патне. 
Унта каллех эп ҫепӗҫ юрӑ юрлӑп, — 
Яш ҫыншӑн ҫеҫ килет-им ҫуркунне?

* * *
Укҫа кӑна, укҫа ай тееҫҫӗ,
Укҫа ҫине укҫа тиеҫҫӗ.
Анчах ямӑт укҫа вылявӗнче 
Чунлӑх ҫухалнине сисмеҫҫӗ.

* * *
— Хӗрӗнкӗлле шӑпрах калаҫ, тӑхлачӑ, 
Милицисем килсе тытса каяҫҫӗ.
— Суратӑп эп милицисем ҫине,
Мана поэт... ХӐЙ ҫуттине сыптарчӗ!

* * *
Туянтӑм гладиолус — тивӗҫтермест паян.
Халь илтӗм шурӑ лили —хам вӑтанап хамран... 
Мӗскер тӑвас-ха манӑн, савниҫӗм, cap хӗвел, 
Эс ху пур чечекрен те илемлӗрех пулсан?

* * *
Куҫу аса илтерчӗ утмӑл турат хӗмне.
Ҫӳҫӳ аса илтерчӗ ҫӳҫе кӑчкин сӗмне...
Кил хӑвӑртрах, хӗвелӗм, кил, уйӑхӑм, часрах, 
Тӳпемӗр хатӗрленӗ пӗркенчӗк-витӗмне.

* * *
Авӑнсам-и, авӑнсам-и, авӑн уйӑхӗ,
Акӑ вӑл кӗрхи кунсенӗн акатуйлӑхӗ!
Юлчӗ-и, юман хӑма, санӑн авӑнӑҫ?
Аслӑ туй пулса килет пирӗн савӑнӑҫ!

* * *
Сарӑ кайӑк ҫитрӗ сумлӑ ирхине,
Тӑсса ячӗ хӑйӗн хӳхӗм юррине.
— Таврӑнтӑн-им, яшлӑхӑм, ҫил ҫунатӑмҫӑм?
— Лӑплантар, поэт, инфарктлӑ чӗрӳне.

* * *
— Поэзире юлас тесессӗн ӗмӗрлӗх
Мӗн шутланать-ши, Сементер, тӗп кирлӗлӗх?
— Пӗр пайӗ — хусанкайлӑх та ухсайлӑх,
Ытти виҫ пайӗ — пӗтӗмпех хӑв евӗрлӗх.

* * *
Апаш улӑхӗнче — шӑв-шавлӑ ушкӑн,
Чикан юрри янрать хӗлхемлӗн, шуххӑн. 
Вут-хӗм сапан Земфира ҫумӗнче —
Тӑра парать Раҫҫей элемӗ Пушкин.

* * *
Ӑҫта эс ӗрӗхен, ӑштахсӑр халӑх?
Мӗн кӳрӗ-ши сана тӳнтер васкавлӑх? 
Капла эс хӑвӑнтан иртсе кайсан 
Кун ҫитӗ-ши телей курса юлмалӑх?

* * *
Курас килетчӗ халӑнти ӗнче 
Хӗмленекен сӑмах ӳнерӗнче.
Анчах та эсӗ ывӑна пӗлми 
Тапаҫланан ҫӑхав жанӑрӗнче.

* * *
Виҫ кун йӗпхӳ ҫӑвать пӗр виҫепе.
Ман шухӑшпа, ташлать вӑл дактильпе. 
Мӗнле ӑна йӑлӑхтармасть ҫав ҫемӗ? 
Ҫӑвинччӗ амфибрахи кӗввипе.



t _________________________________________________ 200
o f t  <vr> Оч<> <x<> <>sO <г^> <к<> <k <> <ve>

* * *
Каланӑ теҫҫӗ Ярослав Галан: 
«Ҫырмашкӑн лар вӗр ҫӗн ҫи-пуҫпалан». 
Эп тӑхӑнтӑм та тӗрӗллӗ кӗпе —
Сӗтел ыйтать: «Ӑҫти туя каян?»

* * *
— Тӑванӑм, мӗн сана каплах тулларӗ — 
Упа тустарчӗ е машин таптарӗ?
— Ҫук, тусӑм, ӑшӑмра капланнӑ тӑвӑл 
Хамах тӗрме унки пек кӑшӑлларӗ.

* * *
Тӗрӗс мар пурӑнатӑн, этем. 
Ахальтен-им чӗтреҫҫӗ ҫӗрсем, 
Ахальтен-им шывсем пӑлханаҫҫӗ, 
Тӑкӑнаҫҫӗ ҫӳлтен ҫӑлтӑрсем?

* * *
Мана мӑнукӑм ячӗ шухӑша:
Пӗтме памастпӑр, терӗ, чӑваша,
Анат енче ав ҫиҫӗм-хӗҫӗпе 
Пӗр вӑй пулма чӗнет Аттил патша.

* * *
Ӗҫлевҫӗ августӑм, ҫуллен-ҫулах 
Пучах пиҫсессӗн эс тытан ҫурла.
Тата... шӳтлен те эс кӑштах: сан пур 
Пире пан улмипе перес йӑла.

*  *  *

— Мӗншӗн эс яланах улталатӑн-ха, Жанна, 
Эх, епле-ха сана эп ӗненнӗ те шаннӑ?
— Эс аваллӑх мӗнне ӑнкаратӑн пулсан — 
Гера хӑй те Зевса вӗҫӗмех улталанӑ.

* * *
Чӑвашла тӑхӑнать, чӑвашла калаҫать, 
Чӑвашла мухтанать, чӑвашла ятлаҫать, 
Йӑлӑхтарчӗ пире вӑл ҫапла хӑтланни, 
Ма тесен — чунӗпе урӑх халӑх ҫынни.

* * *
«Ача чухне ай-хай кӑтартрӗҫ шар», — 
Тесе пӑшӑрханать паян Акшар.
Ӑҫтан пӗлес: нуша курман пулсассӑн 
Тухатчӗ-ши унран ҫак селӗм ар?

* * *
Сӳсрен эрешлӗ явнӑ ҫак нӑхта 
Пит килӗшет ӗҫри маттур ута.
Ҫынна мухтас мехел ҫитсен, тӑванӑм, 
Тархасшӑн, виҫине пӗлсе мухта.

* * *
Шур сухалсем ҫӳлелле пӑхаҫҫӗ,
Шур сухалсем тӗрӗслӗх шыраҫҫӗ.
Анчах хёвел анса ларсанах
Кун ҫутине хуплать тӗттӗмлӗх влаҫӗ.

* * *
Ан кала юрату сӳнсе ларчё тесе,
Ан кулян юрату иртсе кайрё тесе.
Юрату вӑл сӳнмест, вӑл хӑш чух тӗлӗрет, 
Вӑл кӗтет уҫӑ варкӑш вӗрсе чӗртессе.

* * *
Кӑвар чечек тататӑп. Сан валли.
Хӗлхем сӑмах шыратӑп. Сан валли.
Кӗтрет кӗвви хыватӑп. Сан валли.
Телей тӗрри тӗрлетӗп. Сан валли.

* * *
Хёвел пек тусӑм, чун ҫӳллӗшӗнчен 
Йӑл-йӑл кулсам сенкер чӳречӳнтен: 
Кӑвар хӗлхемӗ шанчӑклӑн упранӗ 
Тепре телей саманчӗ киличчен.

* * *
Ҫутӑпи cap хӗвел куллине пытарасшӑн, 
Ҫӑлтӑрсен ҫиҫӗмне кӳлӗре путарасшӑн. 
Хӗр пӗрчиҫӗм, ӑҫтан пытарайӑн чунна, 
Юрату куҫӑнта ҫеҫкеленнӗ пулсассӑн?

*  *  *

Хитрелӗхе ырӑлӑхне памасӑр,
Тен, ҫут ҫанталӑк тӗрӗс тунӑ ахӑр: 
Каланӑ-ҫке: «Чӑн тупрана тупма 
Ҫамка ҫине тар тухиччен ҫӗр чавӑр».

* * *
Чуна хёвел шевли пек вылятма 
Эп ҫамрӑк чух тухаттӑм урама... 
Халь катемпи туса лартма юрать 
Ана ҫине... Ҫерҫи хӑвалама.

* * *
Асапӗ, тен, ҫитмест пуль чӑваша? 
Ахальлӗн тухас ҫук вӑл йӑваша. 
Пӗрне пӗри ҫиме пӑрахмасан 
Кам тӳрлетейӗ пирӗн йӑнӑша?

* * *
Пурнас тесессӗн хамӑрла ӑспа 
Юратӑва ан йыхӑр эс саспа:
Ик чун вӑрттӑнлӑхне алран ярсан 
Пӑтрашӑнса каятӑн вырӑспа.

* * *
Пӗрре умран вӗҫсе иртен чӗкеҫӗн, 
Тепре ҫурхи хӗвел шевлин ҫиҫетӗн... 
Мӗнле майпа ҫав ҫӑмӑллӑхпалах 
Мана эс йывӑрлӑх кӳрен, ҫеҫкеҫӗм?

* * *
Чӗр палӑк пек тӑратӑн умӑмра... 
Ҫеҫке пек ҫурӑлатӑн чунӑмра.
Ярса пуссам ман еннелле пӗр пусӑм, 
Эп ҫичӗ утӑм тӑвӑттӑм вара.

* * *
Пӗлеймӗн Ҫӳл Хуҫа ҫулне-йӗрне. 
Кӗме пултарайсан ун керменне 
Эп ыйтӑттӑм хам ӗмӗре тӑсмашкӑн... 
Анчах мӗнле ҫӗкленӗн ун шайне?

* * *
Шывра путмасть теҫҫӗ мана —

мӗн калама пӗлес?
Вутра ҫунмасть теҫҫӗ мана —

мӗн калама пӗлес?
Кунта ҫакна эп тивӗҫ калама, 

телейӗм,
Эп мар вӑл путманни те ҫунманни, 

вӑл — эс.

* * *
Туссем, ан йӗрӗр,

шеллӗр хӑвӑра та,
Куҫҫульпеле ҫынна

епле вӑратӑн?
Каймаллипех каймастӑп-ҫке, 

куратӑр, —
Хам вырӑна эп

юрӑ хӑваратӑп.

* * *
Хӗвел пайӑркинчен парне ҫакасшӑнччӗ —

пулмарӗ.
Хам ҫӑлтӑра ҫӳл тӳпене ярасшӑнччӗ —

ҫунмарӗ.
Ӗнтӗ каятӑп, тӑвансемӗр, уйрӑлса,
Эс юлччӗ, юррӑм, — кӳтнӗ чун тымарӗ.

* * *
Малтан эрех ӗҫтерчӗҫ хуҫана,
Кӗҫ ал пустарчӗҫ хӗрӗнкӗ ҫынна. 
Эрнеренех эс парӑмра тесе 
Саккунлӑн хуптӗрлерӗҫ айвана.

* * *
Юратуран ҫуралнӑ акӑлчан.
Яппун, китай — йӑлтах юратуран. 
Ӑҫтан-ха хирӗҫме сӑлтав тупатпӑр 
Чӑн-чӑн аннемӗр юрату пулсан.

* * *
Раҫҫей — аннемӗр, Атӑлах — аттемӗр, 
Чӑваш та ҫармӑс — сирӗн ачӑрсемӗр. 
Шӑпа — Ҫӳлти Аттемӗр аллинче... 
Ҫапах та мӗншӗн кӗскелет-ха ӗмӗр?

* * *
Ҫын тӗнчене килсе кайни — пӗр авӑк: 
Яр уҫӑлать те хупӑнать ҫав алӑк. 
Эппин, тӑванӑмсем, мӗн хирӗҫес? 
Ҫеҫке пек ҫурӑлса илни — хӑналӑх.

* * *
— О, Сементер! Аса илтерӗн, тен, 
Пире хасар аваллӑхӗ ҫинчен?
— Хасар ҫинчен пит нумаях калаймӑп, 
Эп хам — пӑлхарпала сӑвар енчен.

14. Юрий Сементер.

*  *  *

Калатпӑр: «Чӑмӑртанӑр, чӑвашсем! 
Пӗрлелёхре — чӑн чӑвашла илем!» 
Анчах хуплать, хуплать чӗлхемӗре 
Ҫич тинӗс леш енчи хура хӗлхем.

* * *
Тарас Шевченко чӑрсӑр тапхӑрта 
Ҫапла ҫырса хурать Шупашкарта: 
— Ай-ай кунта чиркӳ ытла нумай, 
Кам чунёшён лартаҫҫӗ, тупата?

* * *
Хӑйӑр чулпа хӑйранӑ айпӑлта 
Ҫӗн уйӑх пек ҫиҫсе пырать малта. 
Ах, ӗҫё касӑлас еннех ҫитменччё, 
Ҫути хӑех тартинччё ҫич юта.

* * *
Упи енчен хуллен анать Кӑтрак. 
Ӑйрин ҫилхи те хӑй пекех кӑтра. 
Саламалик, чью та хисеп, Тӑракӑм, 
Эс хан ятне усратӑн халӑхра.

* * *
Кашни пӗр кун — хӑй майлӑ ӑспару. 
Эс халь инҫе, тӑванӑм Аспарух: 
Лашу ӗҫет сенкер Танай шывне,
Ҫут Атӑлта вылять-ҫке сӑнару.

*  *  *

Эй, ӗмпиччем, Баянӑм-Бадбаян, 
Хӗвел ҫине пӑхса илсем паян:
Ун варринче вут-хӗмлӗ ялтӑр ҫутӑ 
Пулса ҫунатӑп хамӑр ятпалан.

14*

* * *
Христос шывне кӗртен Кӑпрат хана 
Пӑлхар-сӑвар хисеплӗ яланах.
Эпир — ун пӗртӑван ывӑлӗсем —
Пӗр шухӑш, пёр тӗрек, пёр самана.

* * *
Миҫе-ши пулчӗ ҫылӑх? Ан шутла. 
Мухтав Турра тесе кӑна кала. 
Куратӑн-и, кӗркуннехи вӑрман 
Ҫылӑхсене витет ылтӑнпала?

* * *
Мӗскершӗн тӗрӗс мар выртать минтер? 
Мӗн-ма патшан та кӗрӗкӗ тӳнтер? 
Раҫҫейӗн ҫитмӗл ҫичӗ ыйтӑвне 
Кам тӗрӗсрех хуравлӗ, Сементер?

* * *
Паян кун ак каллех тӗрӗслев.
Тен, ыран килё тёп кёрёслев? 
Пурӑнасчӗ, чипер пурӑнасчӗ 
Ик алла хуриччен хёресле.

* * *
Тӳнтерле ӗҫлекен укҫа 
Пӑтратать анӑҫа-тухӑҫа.
Ахальтен-им хӑрушӑ хуҫасӑрлӑх 
Раҫҫейре пулса тӑчӗ хуҫа?

* * *
Хӑйсенчен хитрисене юратмаҫҫӗ. 
Хӑйсенчен ӑслисене ҫул памаҫҫӗ. 
Хӑраҫҫӗ хӑйсенчен вӑйлисенчен — 
Часрах такӑнтармашкӑн май шыраҫҫӗ.

* * *
Пӑхатӑп та: кӑрлачӑн урхамахӗ — 
Пӑлхар-сӑвар йӗкӗчӗсен юмахӗ.
Ытах тухас та йӗнерлес пулсан —
Хапха уҫса хурать тӗнче ҫӑтмахӗ.

* * *
Масар... Кунта пёр пек Ҫӳлти Аттемӗр

влаҫӗ,
Унтан иртме пӗри те хӑяймаҫҫӗ.
Поэт, тиек, сухаҫӑ, шӑпана 
Сисмесӗрех хура тӑпра пулаҫҫӗ.

* * *
— Пурӑнатӑр ямӑт ырлӑхсӑр,
Ялти ятӑр-шывӑр шырлӑхсӑр...
— Тӗнчи ҫылӑхран тӑрать пулсан 
Пирӗн мӗнле юлас ҫылӑхсӑр?



215______________________________________________________
<W> <>yS> <Уч<> <X<> <>st> <У\̂> <У?> <W> <Уч*> <к<> <к<> Э

* * *
Пӗр хапхипе кӗрет хитре пӑлхар, 
Теприйёнчен — аварпала балкар. 
Кунакӑмсем, асри тӑванӑмсем, 
Ятуллӑ несёлсем пек пёр пулар.

* * *
Эй, уй-хир! Ӑшӑмра ярӑмланчӗ хӗлхем: 
Машинран эп юлам та пӗчченҫӗ иртем. 
Ҫакӑнта ҫыпӑҫсаччӗ ҫума куршанакӑм, 
Ҫакӑнтаччӗ анам, чи пӗрремӗш кӗлтем..

* * *
Ан тив, килес хӗвел кӗтретӗн килтӗр, 
Ҫӗн уйӑх ҫӗн телей алки пек ҫиҫтӗр, — 
Ыран тухса утас ҫул-йӗрӗме 
Курап эп хамӑр ял ҫӑлкуҫӗ витӗр.

* * *
Эс аякра манран, тӑван ҫӑлкуҫӑм, 
Ҫавах шӑнкӑр сассу умри пек уҫӑ. 
Аван куратӑп: ыталать сӑнна 
Ярӑмланса тухан хӗвеллӗ шуҫӑм.

* * *
Вӑй илтӗрччӗ тесессӗн ҫунату 
Малтан ҫынсемшӗн ырӑ ӗҫ эс ту. 
Хӑй тивӗҫне кашни ҫапла курсан 
Ҫурхи кун пек ешерӗ юрату.

* * *
Айӑпӑмсен те ҫылӑхсен кӗперӗ 
Ҫамрӑк чухне умран кая пӗлмерӗ. 
Укӗнӗве ӗҫпе саплаштарма, 
Туссемӗр, ӗмӗр тӑршшӗ ҫитеймерӗ.

* * *
Виҫ вӑй мӗн тупӑшнӑ яланлӑх. 
Пӗрремӗш парӑнать пуянлӑх.
Унтан илем калле чакать.
Пурне те ҫӗнтерет... сӑпайлӑх.

* * *
Кӑлӑхах, Тимукӑмӑр,
Саншӑн алӑ йӑтрӑмӑр.
Курӑр-ха, чипер ҫынран 
Сысна туса хутӑмӑр.

* * *
Эрхип Энтри черкке юратать:
«Черкке вӑл, — тет, — туйӑм вӑратать». 
Ах, эрехӗ шурӑ тӗсӗпех 
Энтрисене куллен хуратать.

* * *
Пӗр йӑпӑлти мухтать пуҫлӑха,
Унӑн сӑмси ҫинчи куҫлӑха.
Леш, пыллӑ пылака хӑнӑхнӑскер, 
Тухнӑҫемӗн тухать пуҫтаха.

* * *
Пур ырлӑха ху еннелле туртмашкӑн 
Ан хӗртӗнсем, эс тивӗҫ ӑнланмашкӑн. 
Мӗн курнасса пӗлмесӗр иртӗхнишӗн 
Тӑхӑмусен тивет явап тытмашкӑн.

* * *
Якку тӗл пулчӗ пӗрмӗш арӑмне:
— Пӗрле ларар-и, — терӗ, — кил умне?
— Юрать, — тет ку. — Анчах ӑҫта чикен 
Ҫич мӑшӑрун шӑрҫа пек ярӑмне?

* * *
Пӗри ялан шутлать сӑвап ҫинчен, 
«Ырӑпала калаҫчӑр, — тет, — вилсен». 
Кам курӗ-ши чӑн пурнӑҫ ырлӑхне 
Ялан лери ҫинчен ӗмӗтленсен?

* * *
Ик хут хушса пама пулса кайран 
Суйса укҫа пуҫтарчӗҫ халӑхран.
Пӗри пӳртне сутса пая кӗрсеччӗ, —
Ав урамра ларать вӑл, ху куран.

* * *
Аха, ҫакланчӗ мӑнтӑркка партас, — 
Эппин, часрах туртас та кӑларас!
Ак тухрӗ сирпӗнсе вӑлта ҫиппи —
Унта ҫапкаланать юман турпас.

* * *
Ҫын пӑтратать ҫӗр чӑмӑрӗн ӑшне,
Ватать тӗнче пиевӗн сывлӑшне.
Тӳнтер ӗҫпе хальхи этемлӗх ӑсӗ 
Пӗле тӑркач пӳлет хӑй малашне.

* * *
Мухтатӑп Сарапай пек ҫынсене!
Вуларӗҫ те Аттай сӑввисене —
«Чӑваш» тесен кӳренекен министр 
Чавтарчӗ кӗнеке лавкки енне.

*  *  *

«Президиумсенче лараттӑн», — тетӗр эсӗр, 
Кунта, туссем, ҫакна шута илсемӗр, 
Ӑнланӑр: хӑшӗсем унта вӑйпа лараҫҫӗ,
Эп ларнӑччӗ... пачах ларас килмесӗр.

* * *
— Пурнан Атӑл атте ҫыранӗнче, 
Республикӑмӑр шӗкӗр хулинче. 
Ларан пуль-ха яваплӑ кантурта?
— Ӗҫлеп чӑваш чӗлхин хуралӗнче

* * *
Ял ячӗпе тесен — Ҫӗн Йӗкӗтре 
Ҫӑл тараси тӑрна пекех хитре. 
Шыв ӑсаканпала пуплет хавассӑн 
Улӑп тӑрнан тӳр мӑйӗнчи витре.

* * *
Парнас — йӑлтӑртатан поэзи тӑвӗ 
Ылтӑн парса туянтӑм чаплӑ ӑвӑ 
Ҫӳлти хӗмрен вут тивертес тесе, 
Ҫавах... ҫырӑнаймарӗ кӗтнӗ сӑвӑ.

* * *
Ma кулянас, тӑванӑм, ма макрас?
Поэт вӑл — калама кӑна канас:
Кашни кунах вӗҫсе пымасть Пегас,
Хӑш чух... ашакӗпе те ҫырлахас.

* * *
Ҫут тӗнчери чи чаплӑ сӑвӑҫ — Дант.
Ун пек пулма, ачам, ан ту эс ант, — 
Пиртен килмест шӑпа туртас тени, 
Талант вӑл — Ҫӳл Тӳпе суйлан самант!

* * *
Ҫта Яккусен? Упаҫырмийӗнче.
Эйзин, Ҫӑлкуҫ — редакци кӳлминче. 
Хусанкай пек хӑш Петӗре курар-ши 
Депутатри арсен ларӑвӗнче?

* * *
Тӳперен юр анать илтӗнми юрӑпа,
Пур тавра ҫӗнелет Пукраври ырӑпа. 
Мамӑк витнӗ тумпа, мамӑк витнӗ сӑнпа 
Эс шур акӑш паян, ытарми шур аппа.

* * *
Малтикаса шукӑльленсе утмах 
Туянтӑм терӗм эпӗ ҫӗн уртмах.
Ӗҫ-пуҫ каллех шутланӑ пек тухмарӗ,
Ҫав хӗр курсан каларӗ тет: «Ухмах...»

* * *
Кӗтретӗмҫӗм! Куҫна эс ан йӗпет,
Эпир пӗрле! Эппин, тытар шерпет. 
Кун-ҫулӑн хурипе шурри нумай,
Асра юлинччӗ паянхи сипет.

